
1KONTEKSTI HISTORIK

Reforma monetare e vitit 1965, solli zëvendësimin e kartëmonedhave 
të mëparshme Lek me kartëmonedha të reja, në raportin 10 me 1, duke 
ndryshuar në të njëjtën shkallë shprehjen e çmimeve, pagave dhe të çdo 
veprimi tjetër financiar. Që prej asaj kohe, një pjesë e mirë e publikut nuk 
është përshtatur ende me këtë ndryshim dhe komunikon me “lekë të vjetër”. Kjo 
shprehi e gabuar shkakton konfuzion në komunikimin e çmimeve të mallrave 
dhe shërbimeve, si dhe leximin e drejtë të treguesve ekonomikë e financiarë.

METODOLOGJIA

Kampioni i vrojtuar përmban 1,000 individë, me moshë 18-79 vjeç, të 
stratifikuar sipas tipareve përfaqësuese të popullatës shqiptare: gjini, moshë 
dhe vendbanimi urban/rural. Banka e Shqipërisë ka bashkëpunuar me 
INSTAT-in në përcaktimin e karakteristikave të zgjedhjes statistikore të vrojtuar 
dhe shtrirjen gjeografike të saj. Për përcaktimin rastësor të të anketuarve, u 
përdor metoda e zgjedhjes me tre nivele. Anketimi në terren i kampionit të 
përzgjedhur është kryer nga INSTAT-i, përmes intervistave ballë për ballë. 

ANALIZA E MATJES

Për të matur përdorimin e terminologjisë së gabuar “Lek i ri/Lek i vjetër” në 
vendin tonë, janë përdorur 9 pyetje, të cilat janë përfshirë në Vrojtimin për 
Matjen e Kulturës Financiare (2019). Prej tyre, 1 pyetje teston të intervistuarin 
për leximin e gabuar të vlerës së një kartëmonedhe, dhe 8 pyetje kërkojnë 
prej tij të vlerësojë në cilat situata të jetës së përditshme komunikon më shpesh 
me “lekë të vjetër”. Pyetësori mbledh gjithashtu të dhëna të mjaftueshme 
socio-demografike mbi të intervistuarin – të tilla si gjinia, mosha, vendbanimi, 
arsimimi, punësimi dhe niveli i të ardhurave familjare – duke na mundësuar 
kështu një analizë të plotë të grupeve që paraqesin më shumë vështirësi në 
leximin e saktë të vlerës së lekut. 

1 Autorët falënderojnë z. Kliti Ceca për ndihmesën në përpunimin e të dhënave të vrojtimit.

Gra�k 1. Leximi i vlerës së kartëmonedhës

Burimi: Vrojtimi për Matjen e Kulturës Financiare (2019), Banka e Shqipërisë.  

Pyetje: Çfarë vlere ka kartëmonedha në foto? 
(Të intervistuarit i është treguar fotoja e një kartëmonedhe 500 lekëshe.)

Të vendosur përpara fotos së një kartëmonedhe 500 Lekë, më shumë se gjysma 
(54%) e të intervistuarve instinktivisht e lexojnë gabim vlerën e kartëmonedhës, 
duke i shtuar asaj një 0 për ta kthyer në “lekë të vjetër” (Grafik 1). Qëllimi 
i kësaj pyetjeje ishte vlerësimi objektiv i përdorimit të terminologjisë “lek i 
ri/ i vjetër” për të matur sjelljen reale të të intervistuarit, përtej vetëvlerësimit 
subjektiv të tij.

Gra�k 2. Leximi i vlerës së kartëmonedhës, sipas të dhënave demogra�ke

Burimi: Vrojtimi për Matjen e Kulturës Financiare (2019), Banka e Shqipërisë.

Sa i përket analizës sipas grupeve socio-demografike, rezultatet e vrojtimit 
tregojnë se në leximin e vlerës së kartëmonedhës gabojnë më shumë: (i) meshkujt 
(56.5%); (ii) personat e moshuar (mbi 60 vjeç, 59.9%); (iii) individët me nivel 
më të ulët arsimor (arsim të ulët dhe të paarsimuar, 66.6%); (iv) individët 
joaktivë në tregun e punës (shtëpiak/e apo të papunë dhe të paaftë për punë 
ose pensionistë, 65.8%); si dhe (v) ata me nivel të ulët të të ardhurave familjare 
(56.8%). Ndërkohë nuk regjistrohen diferenca në saktësinë e përgjigjeve mes 
individëve që jetojnë në zona urbane (54.2%) dhe atyre që jetojnë në zona 
rurale (53.9%).

Gra�k 3. Sa shpesh komunikon me “lekë të vjetër” në situata të ndryshme

Burimi: Vrojtimi për Matjen e Kulturës Financiare (2019), Banka e Shqipërisë.

Pas testimit të leximit të saktë të vlerës së kartëmonedhës, të intervistuarve iu 
kërkua të vlerësojnë shpeshtësinë e komunikimit me “lekë të vjetër” në kontekste 
të ndryshme.

Siç lexohet në Grafikun 3, sa i përket llojeve të ndërveprimeve apo situatave ku 
të intervistuarit shprehen më shpesh në “lekë të vjetër”, një shumicë dërrmuese 
pranojnë se komunikojnë “shpesh apo gjithmonë” në këtë formë në: dyqane 
të vogla apo tregje të fruta/perimeve (87.4%); biseda me familjarë, miq dhe 
kolegë (84.9%); dhe mjete të transportit publik (80.5%).

Komunikimi i gabuar i vlerës së lekut ndodh shumë më rrallë në institucione 
financiare (banka, jobanka etj., 28.1%), apo në zyra të administratës publike 
(39.4%), megjithëse mund të pritej që këto shifra të ishin edhe më të ulëta apo 
afër zeros. 

Një faktor me peshë që e ndikon së tepërmi mënyrën e komunikimit të publikut 
është edhe media, e shkruar apo ajo audiovizuale. Për këtë arsye kemi 
synuar të mbledhim nga publiku perceptimin e tij mbi mënyrën e shprehjes 

së çmimeve dhe vlerave monetare në media. Kështu, të pyetur se sa shpesh 
komunikojnë mediat në “lekë të vjetër”, 20% e të intervistuarve shprehen se ato 
e bëjnë këtë “gjithmonë apo shpesh”, dhe 16% “ndonjëherë”. Kjo përqindje, 
megjithëse e ulët, nxjerr në dritë nevojën për më shumë përfshirje të mediave 
në përpjekjen për ta zhdukur plotësisht këtë fenomen, sidomos duke pasur 
parasysh detyrimin për përcjelljen e informacionit të vërtetë dhe të saktë tek 
publiku, si dhe rolin edukativ të tyre. 

Gra�k 4. Sa shpesh komunikon me “lekë të vjetër” në institucione �nanciare, 
sipas ndarjeve socio-demogra�ke

Burimi: Vrojtimi për Matjen e Kulturës Financiare (2019), Banka e Shqipërisë.

Analiza e shpeshtësisë së komunikimit me “lekë të vjetër” në institucione të 
ndryshme financiare është me interes të veçantë për bankën qendrore jo vetëm 
për shkak të rolit mbikëqyrës të saj në sistemin bankar e financiar, por kryesisht 
të rëndësisë kyçe që ka komunikimi i saktë i vlerës së monedhës kombëtare 
në këtë ambient. 

Në marrëdhëniet e tyre me bankat/institucionet financiare, individët mund 
ta ndjejnë veten të detyruar të mos përdorin terma të pasakta, për shkak të 
pasojave financiare që sjell një ngatërresë e mundshme e leximit të vlerës, por 
edhe sepse të punësuarit në banka/ institucione financiare i komunikojnë saktë 
vlerat. Kjo reflektohet edhe në të dhënat e mbledhura nga vrojtimi, sa i përket 
shpeshtësisë së komunikimit me “lekë të vjetër” në institucione financiare, që 
siç del nga Grafiku 3 janë edhe ambientet ku individët gabojnë më rrallë. 

Në linjë me të dhënat mbi leximin e gabuar të vlerës së kartëmonedhës 
(Grafiku 2), edhe të dhënat mbi shpeshtësinë e komunikimit me “lekë të 
vjetër” në banka/institucione financiare (Grafik 4), tregojnë se grupet socio-
demografike që komunikojnë më shpesh me terma të gabuar janë: (i) meshkujt 
(28.5%); (ii) mosha e tretë (32%); (iii) individët me arsim të ulët apo fillor 
(31.9%); (iv) personat e papunë në kërkim të punës (39.3%), apo të paaftë 
për punë/pensionistë 34.4%; si dhe (v) ata me nivel të ulët të të ardhurave 
familjare (31.9%). Në këtë rast, vërehen diferenca mes individëve që banojnë 
në zona urbane dhe atyre në (vi) zona rurale, ku këta të fundit komunikojnë më 
shpesh gabim (30.3%) në banka/institucione financiare.

PËRFUNDIME

Analiza e matjes së përdorimit të terminologjisë “lek i ri” dhe “lek i vjetër” 
nga individët në moshë madhore në vendin tonë, tregoi se 54% e tyre - 
edhe pas 55 vitesh nga reforma monetare që solli ndryshimin e vlerës së l                  
ekut, - vijojnë të mendojnë dhe të komunikojnë me lekë të vjetër. Situatat 
në të cilat ky fenomen haset gjithmonë ose shpesh janë kryesisht ambientet 
joformale: dyqanet e vogla apo tregjet e fruta/perimeve (87.4%); dhe bisedat 
me familjarë, miq dhe kolegë (84.9%); të ndjekur nga mjetet e transportit 
publik (80.5%). Nga ana tjetër, komunikimi i gabuar i vlerës së lekut ndodh 
shumë më rrallë në institucione financiare (banka, jobanka etj., 28.1%), apo 
në zyra të administratës publike (39.4%), megjithëse mund të pritej që këto 
shifra të ishin më të ulëta apo pranë zeros.

Sa i përket analizës sipas grupeve socio-demografike, rezultatet e vrojtimit 
tregojnë se në leximin e vlerës së kartëmonedhës në situata të ndryshme 
gabojnë më shumë: (i) meshkujt; (ii) personat e moshuar; (iii) individët me nivel 
më të ulët arsimor; (iv) individët joaktivë në tregun e punës; si dhe (v) ata me 
nivel të ulët të të ardhurave familjare. Grupet e identifikuara më sipër përbëjnë 
edhe fokusin e projekteve ndërgjegjësuese të fushatës së Bankës së Shqipërisë 
për eliminimin e përdorimit të terminologjisë së gabuar “Lek i ri/Lek i vjetër”.

BRISHTËSIA E FAMILJEVE SHQIPTARE DHE 
COVID-191

Elona Dushku, Departamenti i Kërkimeve, Banka e Shqipërisë

1I. HYRJE 

Qëllimi i këtij artikulli është eksplorimi i brishtësisë financiare të familjeve 
shqiptare, si dhe vlerësimi i nivelit të të ardhurave dhe konsumit të familjeve, 
ndikuar nga masat e marra për mbylljen totale të ekonomisë në periudhën 
mars-prill 2020 me qëllim mospërhapjen e COVID-19. Brishtësia e familjeve 
shqiptare dhe vlerësimet mbi të janë bazuar në të dhëna të detajuara të 
familjeve, marrë nga vala e parë e Vrojtimit mbi Pasurinë e Familjeve Shqiptare, 
zhvilluar nga Banka e Shqipërisë, në vitin 2019. 

Ky vrojtim2 u plotësua në mënyrë vullnetare nga 2,261 familje të shpërndara 
në gjithë Shqipërinë, sipas zgjedhjes së bërë nga INSTAT. Rezultatet e 
marra nga ky vrojtim janë të peshuara, si rrjedhojë ato mund të përdoren 
për të përgjithësuar sjelljen e gjithë familjeve shqiptare. Sjellim në vëmendje 
se të dhënat e analizuara janë vetëdeklarime të familjeve lidhur me situatën 
financiare dhe huamarrëse të tyre. Marrja e të dhënave mikro mbi familjet 
na mundëson njohjen e aspekteve të ndryshme të sjelljes së tyre në lidhje me 
financat, borxhin, konsumin, si dhe ndikimin e tyre ndaj goditjeve të ndryshme 
makroekonomike që mund të cenojnë financat e familjeve.

Në vija të përgjithshme, të dhënat e marra nga Vrojtimi i Pasurisë së Familjeve 
Shqiptare tregojnë se të ardhurat nga puna dhe të ardhurat nga emigrantët 
përbënin burimin kryesor të të ardhurave totale të familjeve. Në vitin 2019, 
vetëm 30% e familjeve shqiptare kishin borxh dhe norma e zotërimit të borxhit 
ndryshonte për familje të ndryshme. Të dhënat tregojnë një përfshirje të ulët 
financiare të familjeve në vitin 2019, ku vetëm 16% e tyre kanë të paktën 
një aktiv financiar. Vlerësimet mbi normën e ngarkesës së kredisë tregojnë 
se familjet që e kanë personin e referencës të papunë, si dhe familjet me të 
ardhura poshtë percentiles së 40-të të saj klasifikohen si familje më të ndjeshme 
ndaj goditjeve që mund të pësojnë të ardhurat e tyre. Të dhënat tregojnë se 
familjet shqiptare mund të rezistojnë nga 4 deri në 7 muaj (mediana dhe 
mesatarja) ndaj një goditjeje që mund të pësojnë të ardhurat, megjithatë kjo 
rezistencë e tyre ndryshon në varësi të karakteristikave të familjeve. Nga ana 
tjetër, vlerësimet në lidhje me ndikimin që pati mbyllja e ekonomisë gjatë 
periudhës mars-prill 2020, tregojnë se të ardhurat totale neto të familjeve ulen 
me 13-16% gjatë vitit 2020, ndërsa konsumi i tyre ulet me 9-11%. Gjithashtu, 
1 Mendimet e shprehura në këtë artikull janë të autorit dhe nuk përfaqësojnë mendime apo 

opinione të Bankës së Shqipërisë. Skenarët dhe analiza janë realizuar gjatë muajit qershor 
2020.

2 Për më shumë referojuni Dushku, Cami, “Vrojtimi i pasurisë së familjeve shqiptare (Albanian 
Household Wealth Survey-AHWS): Rezultatet e raundit të parë” Material diskutimi, Banka e 
Shqipërisë, që do  të publikohet gjatë vitit 2022.

pritet një rritje e numrit të familjeve të varfra me 23 deri në 27 mijë gjatë 
vitit 2020, dukë bërë që ato (familjet e varfra) të përbëjnë 30% të totalit të 
familjeve shqiptare. 

Artikulli është i organizuar si më poshtë: pjesa në vazhdim trajton situatën 
financiare dhe huamarrëse të familjeve shqiptare në terma të të ardhurave, të 
borxhit dhe ngarkesës së tij gjatë vitit 2019. Pjesa e tretë paraqet rezultatet 
e skenarëve të ndërtuar mbi ndikimin e masave të kufizimit të plotë për të 
parandaluar përhapjen e COVID-19, në të ardhurat dhe konsumin agregat të 
familjeve shqiptare. Ndërsa në pjesën e fundit gjeni një përmbledhje të gjetjeve. 

II. SITUATA FINANCIARE DHE HUAMARRËSE E FAMILJEVE 
SHQIPTARE 

Informacioni mbi të ardhurat e familjes jep një vështrim të plotë mbi situatën 
ekonomiko-financiare të familjeve shqiptare dhe rëndësinë e tyre për të 
përballuar goditje të ndryshme. Grafiku 1 paraqet shpërndarjen e plotë të 
të ardhurave vjetore neto të familjeve, që nga niveli më i ulët i të ardhurave 
(percentilja e 5-të) në nivelin më të lartë të tyre (percentilja e 95-të). Të dhënat 
e vrojtimit tregojnë se mesatarja e të ardhurave vjetore3 neto të familjeve 
shqiptare ishte 0.96 milion lekë (ose 80,115 lekë në muaj), ndërsa mediana4 
ishte 0.72milion lekë (ose 60,259 lekë në muaj). Vlerësimet tregojnë që 26% 
e familjeve në Shqipëri, i kanë të ardhurat më të ulëta se 60% e medianës së 
të ardhurave vjetore të familjeve, duke i klasifikuar ato si familje të varfra (sipas 
përkufizimit të Bashkimit Evropian)5.

Gra�k 1. Shpërndarje e të ardhurave totale neto vjetore të familjeve (mijë lekë)

Burimi: Vrojtimi mbi Pasurinë e Familjeve Shqiptare (AHWS).

3 Të ardhurat totale vjetore të familjeve përbëhen nga të ardhurat nga puna (që janë të ardhurat 
nga punësimi, vetëpunësimi, pensioni, të ardhurat nga papunësia), si dhe të ardhurat jo nga 
puna (që janë të ardhurat nga remitancat, ndihma sociale, të ardhurat nga aktivet financiare 
dhe reale).

4 Mediana është një tregues më i mirë për të treguar situatën në lidhje me të dhënat mbi të 
ardhurat, pasurinë apo borxhin, pasi i ndan rezultatet në dy pjesë të barabarta.

5 Raporti i HFCS (2017)

Bazuar në percentilen e të ardhurave, të dhënat tregojnë që familjet më të pasura 
(percentilja e 95-të) i kanë të ardhurat 3.4 herë më të larta se familjet me të 
ardhura mesatare (percentilja e 50-të). Ndërsa familjet me të ardhura mesatare 
(percentilja e 50-të) i kanë të ardhurat 4 herë më të larta se familjet me të ardhura 
më të ulëta (percentilja e 5-të). Nga ana tjetër, kurba e Lorenzos (Grafiku 2) 
tregon se 20% e familjeve më të pasura, zotërojnë 37% të të ardhurave totale të 
familjeve, ndërsa 20% e familjeve më të varfra zotërojnë vetëm 5% të tyre.

Gra�ku 2. Përqindja e të ardhurave zotëruar nga përqindja e familjeve 
(Kurba e Lorenzos)

Shënim: Vija e ndërprerë 45o  paraqet vijën e 
barazisë midis përqindjes së të ardhurave dhe përqindjes së zotëruar nga familjet. 

Burimi: Vrojtimi mbi Pasurinë e Familjeve Shqiptare (AHWS). 

Bazuar në statusin e punësimit të secilit individ mbi 16 vjeç, të dhënat tregojnë 
që 42% e popullsisë janë të punësuar dhe të vetëpunësuar, 23% janë të 
papunë, 20% janë pensionistë dhe pjesa tjetër (15%) përbëhet nga studentë, 
si dhe persona me paaftësi të përhershme për punë. Kryesisht të punësuarit 
gjenden më së shumti në: industrinë përpunuese, shërbime administrative dhe 
mbështetëse, ndërtim, arsim, si dhe tregti me shumicë dhe pakicë (Grafiku 3). 
Ndërsa të vetëpunësuarit janë të shpërndarë kryesisht në sektorin e bujqësisë, 
tregtisë me pakicë dheshumicë, akomodim dhe shërbim ushqimor, si dhe në 
industrinë përpunuese. 

Gra�ku 3. Shpërndarja e të punësuarve sipas sektorëve

Burimi: Vrojtimi mbi Pasurinë e Familjeve Shqiptare (AHWS).

Gra�ku 4. Shpërndarja e të vetëpunësuarve sipas sektorëve

Burimi: Vrojtimi mbi Pasurinë e Familjeve Shqiptare (AHWS).

Klasifikimi sipas burimit të të ardhurave (Grafiku 5) tregon se burimi kryesor i 
të ardhurave për familjet shqiptare në vitin 2018 kanë qenë të ardhurat nga 
puna, që përbëjnë nga 49% deri në 64% të totalit të të ardhurave. Burimi i dytë 
më i rëndësishëm janë të ardhurat nga emigrantët që përbëjnë nga 14-23% 
të totalit të ardhurave, ndërsa burimi i tretë janë ndihmat sociale6 që luhaten 
nga 6% deri në 15% të totalit të të ardhurave. Vërehet se burimet e tjera të 
të ardhurave, si të ardhurat nga qiraja apo të ardhurat nga interesat zënë 
një përqindje fare të vogël, në totalin e të ardhurave. Statistikat e mësipërme 
tregojnë se së bashku të ardhurat nga puna dhe ato nga emigrantët, përbëjnë 
rreth 60% deri 80% të totalit të të ardhurave të familjeve, duke pasur një 
ndikim përcaktues në sjelljen konsumatore dhe financiare të tyre. 

Gra�ku 5. Burimi i të ardhurave si përqindje ndaj totalit të të ardhurave 

Burimi: Vrojtimi mbi Pasurinë e Familjeve Shqiptare (AHWS).

6 Ndihmat (përfitimet) sociale janë pagesa të rregullta publike që individi ose familja merr 
nga sigurimet shoqërore ose nga agjencitë e tjera qeveritare si për shembull subvencion për 
sëmundje, pushimin e lejes së lindjes, përfitim për fëmijë, bursë studentore për fëmijët ose çdo 
mbështetje tjetër financiare për shkollimin e tyre.

Brishtësia e familjeve, përcaktohet jo vetëm nga niveli i të ardhurave, por 
edhe nga ekspozimi i tyre ndaj kredisë. Të dhënat tregojnë se në vitin 2019, 
vetëm 30% e numrit total të familjeve në Shqipëri kanë të paktën një borxh. 
Nga familjet që kanë të paktën një borxh, 45% e tyre i janë drejtuar sistemit 
financiar (bankave dhe institucioneve financiare jobanka) dhe 55% i janë 
drejtuar burimeve të tjera jashtë sistemit financiar, si për shembull familjeve 
dhe të afërmve. Në totalin e kredive të marra nga sistemi financiar, 25% e 
rasteve janë kredi hipotekare, ndërsa 75% e huamarrjeve përfaqësojnë kredi 
të pakolaterizuar, përkatësisht 37% e familjeve kanë kredi konsumatore, 21% 
kanë llogari overdraft-i dhe 17% kanë karta krediti) (Grafiku 6). 

Gra�ku 6. Përqindja* e numrit të familjeve sipas llojit të kredisë

* Përqindjet janë llogaritur mbi numrin e familjeve që deklarojnë se kanë kredi. 
Burimi: Vrojtimi mbi Pasurinë e Familjeve Shqiptare (AHWS).

Në terma të vlerës së portofolit të kredisë, kredia hipotekare përbën 56% të 
totalit të portofolit, kredia konsumatore 33% , ndërsa totali i overdraft-it dhe 
kartave të kreditit përbëjnë 11% (Grafiku 7).  

Gra�ku 7. Shpërndarja e portofolit të kredisë marrë nga sistemi �nanciar 

Burimi: Vrojtimi mbi Pasurinë e Familjeve Shqiptare (AHWS).

Bazuar në statusin e punësimit të personit të referencës7 dhe nivelin e të 
ardhurave, të dhënat tregojnë se familjet që e kanë personin e referencës të 
punësuar dhe të vetëpunësuar zotërojnë 74% të vlerës së portofolit të kredisë, si 
dhe janë më të ekspozuar kryesisht ndaj kredisë hipotekare, kartave të kreditit  
dhe kredisë konsumatore (Grafiku 8). Familjet që e kanë personin e referencës 
të papunë janë të ekspozuar ndaj llogarive overdraft dhe kredisë konsumatore. 

Gra�ku 8. Shpërndarja e portofolit të kredisë totale të familjeve sipas statusit 
të punësimit të personit të referencës 

Burimi: Vrojtimi mbi Pasurinë e Familjeve Shqiptare (AHWS).

Bazuar në nivelin e të ardhurave vjetore neto (Grafiku 9) vërehet se grupet e 
familjeve me të ardhura poshtë percentiles së 60-të të të ardhurave, zotërojnë 28% 
të totalit të kredisë dhënë nga sistemi financiar, ndërsa 72% e saj (kredisë totale) 
zotërohet nga familjet me të ardhura mbi nivelin e 60 të percentiles së të ardhurave. 
Familjet me të ardhura nën percentilen e 60 të të ardhurave janë të ekspozuara 
kryesisht ndaj overdraft-it dhe kredisë konsumatore, duke zotëruar përkatësisht 55% 
dhe 31% të tij. Ndërsa familjet me nivel të ardhurash mbi percentilen e 60-të të 
të ardhurave janë të ekspozuara kryesisht ndaj kredisë hipotekare dhe kartave të 
kreditit, duke zotëruar përkatësisht 79% dhe 72% të tyre (Grafiku 9).

Gra�ku 9. Shpërndarja e portofolit të borxhit formal të familjeve sipas 
nivelit të të ardhurave të familjeve

Burimi: Vrojtimi mbi Pasurinë e Familjeve Shqiptare (AHWS).

7 Personi i referencës në familje është ai person që ka më shumë njohuri mbi financat dhe 
konsumin e familjes.

Brishtësia e familjeve përcaktohet jo vetëm nga niveli i të ardhurave dhe borxhit, 
por edhe nga niveli i aktiveve likuide që ka familja, që mund të përdoren në 
rast të ndonjë emergjence familjare ose në rast të humbjes së të ardhurave. Të 
dhënat tregojnë që në vitin 2019, 18% e totalit të familjeve kanë të paktën 
një aktiv financiar, të shpërndarë si më poshtë: 54% e familjeve (që kanë 
aktive financiare) kanë llogari rrjedhëse, 37% kanë depozita me afat, 6% 
kanë fonde investimesh dhe 3% kanë bono thesari dhe obligacione. Vlera e 
aktiveve financiare ndaj totalit të të ardhurave vlerësohet të përbëjë nga 9% 
deri në 11% të totalit të të ardhurave të familjeve, që tregon për një nivel të 
ulët të kursimeve të familjeve.

Gra�ku 10. Shpërndarja e aktiveve �nanciare që zotërojnë familjet 

Burimi: Vrojtimi mbi �nancat dhe konsumin e familjeve shqiptare.

Për të vlerësuar se cili grup i familjeve është më i ekspozuar ndaj kredisë, 
kemi llogaritur ngarkesën e saj (shuma e detyrimeve mujore që kanë familjet) 
ndaj totalit të të ardhurave mujore për secilin grup. Të dhënat e paraqitura në 
Grafikun 11, tregojnë se familjet që kanë personin e referencës në grupin e 
“të papunëve” dhe “tjetër” janë grupet më të brishta ndaj kredisë, pasi kanë 
një ngarkesë kredie që vlerësohet sa 55% dhe 62% e të ardhurave. Ky nivel 
është më i lartë se niveli 43%, që konsiderohet si niveli tavan përtej të cilit 
kjo kredi e marrë mund të kthehet e keqe dhe ta vërë në vështirësi aftësinë 
paguese të familjes. Natyrisht grupi më i ndjeshëm i familjeve ndaj rreziqeve 
financiare dhe ekonomike, janë familjet me të ardhura poshtë nivelit të 40-të 
të percentiles, ku ngarkesa e borxhit ndaj të ardhurave arrin në nivelin 46% 
dhe 64% të të ardhurave totale mujore të familjes (Grafiku 12). Kështu një 
goditje që mund të ndikojë në nivelin e të ardhurave të familjeve, detyrimeve 
mujore të saj apo të dyja së bashku, do të ndikojnë në ngarkesën e kredisë 
së familjes. Vlerësimet tregojnë se 15-18% e familjeve kanë një ngarkesë 
kredie ndaj të ardhurave mujore mbi nivelin e 43%, që e bën këtë familje dhe 
situatën financiare të saj më të ndjeshme si ndaj një goditjeje në të ardhura, 
ashtu edhe ndaj kostos së kredisë.

Gra�ku 11. Ngarkesa e borxhit ndaj të ardhurave totale mujore 
sipas statusit të punësimit

Burimi: Vrojtimi mbi Pasurinë e Familjeve Shqiptare (AHWS).

Gra�ku 12. Ngarkesa e borxhit ndaj të ardhurave totale mujore sipas percentileve 
të të ardhurave të familjeve (%)

Burimi: Vrojtimi mbi Pasurinë e Familjeve Shqiptare (AHWS).

Për të parë sa rezistencë kanë familjet ndaj një goditjeje që mund të pësojnë 
të ardhurat, kemi parë nëse familjet kanë aktive financiare të mjaftueshme 
për të shlyer detyrimet e tyre financiare, si dhe për të siguruar konsumin jetik. 
Rezistenca e familjeve përcaktohet si numri i periudhave (muajve) gjatë të 
cilave një familje mund të mbulojë konsumin jetik8 dhe ngarkesën e borxhit me 
aktivet likuide në rast të humbjes së të ardhurave. Të dhënat e vrojtimit tregojnë 
se mediana dhe mesatarja e rezistencës për familje janë përkatësisht 4 dhe 
7 muaj, që tregon se një familje mund t’i rezistojë një goditjeje në të ardhura 
nga 4 deri në 7 muaj. Megjithatë, parë më në detaj, të dhënat tregojnë se 
47% e familjeve mund të rezistojnë më pak se 3 muaj pa të ardhura, ndërsa 
13% e familjeve nuk mund të përballojnë asnjë muaj pa të ardhura. Vetëm 
19% e familjeve kanë aktive financiare likuide të mjaftueshme për të përballuar 
mungesën e të ardhurave për më shumë se 1 vit. 

8 Konsumi jetik, sipas OECD-së, përcaktohet si 50% e medianës së të ardhurave të familjeve.

Gra�ku 13. Rezistenca e familjeve ndaj një goditjeje në të ardhura 

III. NDIKIMI I MASAVE KUFIZUESE NDAJ PËRHAPJES SË 
COVID-19 NË FAMILJET SHQIPTARE

Ashtu siç e përmendëm edhe më lart, të ardhurat nga puna dhe të ardhurat 
nga emigrantët janë burimi kryesor i të ardhurave të familjeve shqiptare. Kështu 
çdo goditje që ndikon në to do të ndikojë të ardhurat dhe konsumin total të 
familjeve në një masë të konsiderueshme. 

Vlerësimi i ndikimit të masave të mbylljes së ekonomisë gjatë periudhës mars-
prill 2020, për të parandaluar përhapjen e COVID-19, mbi familjet shqiptare 
është bërë duke aplikuar dy skenarë: skenari i pari merr në konsideratë vetëm 
ndikimin e rënies së të ardhurave si rezultat i drejtpërdrejtë i mbylljes së 
disa aktiviteteve, ndërsa skenari i dytë merr në konsideratë edhe rënien e 
të ardhurave nga emigrantët. Efekti total i masave përcaktohet si shumë e 
efekteve të shkaktuara nga të dy goditjet së bashku. Fillimisht, nga të dhënat 
e vrojtimit kemi vlerësuar numrin e të punësuarve dhe të vetëpunësuarve të 
prekur nga mbyllja e aktiviteteve, shpallur nga Drejtoria e Përgjithshme e 
Tatimeve më 20 mars 2020, si rrjedhojë dhe të familjeve që u ndikuan 
drejtpërdrejt nga kjo masë. Më pas kemi vlerësuar ndikimin që patën masat 
e ndërmarra në të ardhurat e familjes, duke marrë në konsideratë efektin e 
“pagës së luftës”9 dhe kompensimin për të vetëpunësuar në sektorët që u 
mbyllën si rezultat i masave. 

Është supozuar se goditja negative shfaqet vetëm te aktivitetet e mbyllura, 
pa marrë në konsideratë ndërlidhjet dhe efektet zinxhir që mbyllja e këtyre 
aktiviteteve shkakton në sektorët e tjerë të ekonomisë apo përçimin e efekteve 
të raundit të dytë e të tretë. Si goditje të dytë kemi vlerësuar ndikimin që 

9 Kemi supozuar që të gjithë personat e punësuar në sektorët e prekur e kanë marrë pagën e 
luftës. 

do të kishin rënia e të ardhurave nga emigrantët në të ardhurat e familjeve 
shqiptare. Banka Botërore në mars 2020, parashikoi që si rezultat i kufizimit 
të plotë të ekonomive kudo në botë si pasojë e pandemisë, të ardhurat për 
emigrant do të bien me 23% gjatë vitit 2020. Duke qenë se në bazën e të 
dhënave të Vrojtimit mbi pasurinë e familjeve shqiptare arrijmë të identifikojmë 
familjet pritëse të të ardhurave nga emigrantët, kemi llogaritur ndikimin që do 
të ketë rënia e tyre në të ardhurat e familjes vetëm gjatë periudhës së mbylljes.
Kështu ndikimi total i mbylljes së ekonomisë në vend dhe në botë, mbi të 
ardhurat e familjeve është llogaritur si kombinim linear i dy skenarëve, rënies 
së të ardhurave nga puna, si dhe rënies së të ardhurave nga emigrantët. 
Periudha e mbylljes i korrespondon nga 40 ditë deri në 60 ditë, pasi hapja 
e aktiviteteve është bërë në mënyrë graduale, kështu edhe rezultatet e marra 
nga skenarët janë paraqitur me anë të intervaleve.

Vlerësimet nga të dhënat e Vrojtimit mbi Pasurinë e Familjeve Shqiptare 
tregojnë se si rezultat i mbylljes u ndikuan në mënyrë të drejtpërdrejtë 
të ardhurat e 32% të totalit të punësuarve dhe e 27% të totalit të të 
vetëpunësuarve. Të ardhurat e tyre u ulën përkatësisht me 16% dhe 27%. 
Vlerësimet tregojnë se në nivel makro, të ardhurat totale të familjeve si 
rezultat i mbylljes së aktiviteteve dhe si rezultat i rënies së të ardhurave nga 
emigrantët (skenari COVID+rem), gjatë vitit 2020  do të ulen nga 13% deri 
në 16% (Grafiku 14). Megjithatë, ky ndikim nuk pritet të jetë uniform duke 
parë diferencat që ekzistojnë midis grupeve të ndryshme të familjeve. Nga 
të dhënat e vrojtimit, 69% e të ardhurave të familjeve shkon për konsum, si 
rrjedhojë vlerësimet tregojnë që konsumi total i familjeve do të ulet me rreth 
6-11% (Grafiku 15), ndërsa për grupet më të brishta, konsumi mund të ulet 
me 10-19%.

Gra�ku 14. Ndikimi në të ardhurat totale të familjeve

Burimi: Vrojtimi mbi Pasurinë e Familjeve Shqiptare (AHWS).

Gra�ku 15. Ndikimi në konsumin total të familjeve

Burimi: Vrojtimi mbi Pasurinë e Familjeve Shqiptare (AHWS).

Ulja e të ardhurave të familjeve automatikisht do të përkthehej në rritje të 
ngarkesës së borxhit për familjet që kanë një kredi nga sistemi bankar. Me fillimin 
e pandemisë, Banka e Shqipërisë mori masa që pagesat e kredisë të shtyheshin 
në një moment të dytë, për të mos cenuar aftësinë paguese të familjeve. Analiza 
e të dhënave të vrojtimit tregon se si rezultat i masave të marra nga ana e Bankës 
së Shqipërisë kanë përfituar 15-18% e familjeve që kanë marrë kredi, për të cilat 
rritja e ngarkesës së borxhit do të ishte një problem për shlyerjen e kredisë, çka 
do të materializohej në rritje të kredisë me probleme. 

Në lidhje me skenarët e krijuar nga COVID-19 kemi llogaritur edhe numrin 
e familjeve që do të bien në kategorinë e familjeve të varfra10, që i kanë të 
ardhurat më të ulëta se 60% e medianës së të ardhurave totale të familjeve. 
Rezultatet tregojnë që si rezultat vetëm i mbylljes së plotë të ekonomisë gjatë 
vitit 2020, do të kishim një rritje të numrit të familjeve të varfra me 23,381 
deri 27,469, duke bërë që numri i familjeve të varfra të arrinte nivelin e 29-
30% e totalit të familjeve. 

Gra�ku 16. Ndryshimi i numrit të familjeve, ndarë sipas nivelit 
të të ardhurave të familjes

Burimi: Vrojtimi mbi Pasurinë e Familjeve Shqiptare (AHWS).

23,381

27,469

21,000

22,000

23,000

24,000

25,000

26,000

27,000

28,000

skenari covid skenari covid+remitanca

10  Sipas përkufizimit të përdorur nga vendet e Bashkimit Evropian, për të përcaktuar nëse një 
familje është e varfër apo jo. 

IV. VËREJTJE PËRFUNDIMTARE

Të dhënat e Vrojtimit të Pasurisë së Familjeve Shqiptare tregojnë se burimet 
kryesore të të ardhurave të familjeve janë: të ardhurat nga puna dhe të ardhurat 
nga emigrantët, që përbëjnë 60% deri 80% të totalit të të ardhurave të tyre. 
Rrjedhimisht, një goditje që mund të pësojnë ato, do të ndikojë në nivelin 
e shpenzimeve dhe statusin financiar të familjeve shqiptare, duke shkaktuar 
implikime negative për treguesit ekonomikë dhe financiarë të familjes e të 
ekonomisë në tërësi.

Të dhënat e vrojtimit tregojnë se në nivel agregat, pjesa kryesore e portofolit 
të kredisë përbëhet nga kredia hipotekare, kredia konsumatore dhe nga 
overdraft-i. Vërehet se grupet e familjeve me të ardhurave nën percentilen e 60-
të të ardhurave janë më shumë të ekspozuara ndaj kredisë jo të kolaterizuar. 
Për më tepër, familjet me nivel të ardhurash mbi percentilen e 60-të të ardhurave 
janë më shumë të ekspozuara ndaj kredisë hipotekare. Ngarkesa e kredisë 
vlerësohet mesatarisht 32%, por 15%-18% e familjeve e kanë ngarkesën mbi 
43%, që konsiderohet si nivel kritik për rritjen e probabilitetit të moskthimit të 
kredisë. 26% e familjeve shqiptare konsiderohen si familje të varfra, me një 
nivel te ardhurash më të ulët se 60% të medianës së të ardhurave totale të 
familjeve ose më pak se 36 mijë lekë në muaj. 

Rezulton që niveli i pabarazisë në Shqipëri është i lartë, ku familjet më të 
pasura (percentilja e 95-të) i kanë të ardhurat 3.4 herë më të larta se familjet 
me të ardhura mesatare. Nga ana tjetër, familjet me të ardhura mesatare 
(percentilja e 50-të) i kanë të ardhurat 4 herë më të larta se familjet me të 
ardhura në percentilen e 5-të të të ardhurave.

Skenarët që rezultojnë nga efektet e përkohshme dhe të para të shkaktuara 
nga mbyllja e plotë e ekonomisë në mars-prill 2020, si rezultat i COVID-19 
tregojnë për një rënie të të ardhurave të të punësuarve dhe të vetëpunësuarve 
me përkatësisht 24% dhe 27% gjatë vitit 2020. Ky efekt i parë pritet të sjellë 
një rënie të të ardhurave totale të familjeve me 13%-16% dhe të konsumit 
agregat të familjeve me 9-11%, por që ndryshon për grupe të ndryshme të 
familjeve.

Ulja e nivelit të të ardhurave do të sillte rritje të ngarkesës së kredisë kryesisht 
për familjet që e kanë personin e referencës të papunë, si dhe për familjet me 
të ardhura nën percentilen e 20-të, ku ngarkesa e kredisë ndaj të ardhurave 
arrin në nivelet 55% dhe 59%, duke cenuar qëndrueshmërinë e 18-22% të 
familjeve. Ulja e normës së interesit nga Banka e Shqipërisë11 dhe shtyrja e 
afatit për pagesën e borxhit kanë ndihmuar në uljen e përkohshme të rrezikut 
nga mospagimi i detyrimeve të familjeve dhe moscenimin e rezistencës së 
familjeve, pa dëmtuar në mënyrë të qenësishme stabilitetin e sistemit financiar. 
Një tjetër rezultat që pritet nga rënia ose humbja e të ardhurave është rritja 
e numrit të familjeve të varfra me rreth 23 deri 27 mijë, duke bërë që ato të 

11 Një përmbledhje të detajuar të të gjitha masave të marra nga ana e Bankës së Shqipëri në 
lidhje me parandalimin e Covid-19 mund ta gjeni në faqen zyrtare të saj, https://www.
bankofalbania.org/Shtypi/Pergjigjja_e_Bankes_se_Shqiperise_ndaj_COVID-19/

përbëjnë pothuajse 1/3 e totalit të familjeve në Shqipëri. Rritja e numrit të 
familjeve të varfra do të ketë një efekt afatmesëm deri në afatgjatë në rënien 
e të ardhurave mesatare të familjeve dhe rritjen e ngarkesës së borxhit, e si 
rrjedhojë në përkeqësimin e situatës financiare të familjeve, nëse nuk do të 
ketë një rimëkëmbje të shpejtë të ekonomisë.

FAKTE MBI NIVELIN E KULTURËS DHE PËRFSHIRJES 
FINANCIARE NË SHQIPËRI 1

Elona Dushku, Departamenti i Kërkimeve, Banka e Shqipërisë

1ABSTRAKT 

Ky material paraqet evidenca mbi kulturën financiare në Shqipëri bazuar në 
të dhënat e Vrojtimit për Matjen e Kulturës Financiare të Popullatës të zhvilluar 
nga Banka e Shqipërisë gjatë vitit 2019. Të dhënat tregojnë që niveli i kulturës 
financiare i individëve në Shqipëri është i ulët krahasuar me mesataren e 
individëve në botë. Individët në Shqipëri zotërojnë vetëm 53% (11.2 nga 21) 
të totalit të njohurive, sjelljeve dhe qëndrimeve të duhura financiare, e cila 
reflektohet në një nivel të ulët të përfshirjes financiare, si në terma të njohjes, 
ashtu edhe të përdorimit të produkteve dhe shërbimeve financiare. Vetëm 54% 
e individëve në Shqipëri njohin të paktën pesë produkte financiare, përkundrejt 
83% të individëve në nivel global. Gjithashtu niveli i përdorimit të produkteve 
të pagesave është pothuajse 2.5 herë më i ulët se niveli global i përdorimit të 
tyre. Të dhënat tregojnë që kultura dhe përfshirja e ulët financiare e shqiptare, 
ndikojnë në mirëqenien e tyre, reflektuar në pasiguri të lartë mbi financat, si 
rrjedhojë dhe në planifikimet e tyre për të ardhmen.

I.  HYRJE

Dekada e fundit është shoqëruar me një evoluim dhe dixhitalizim të sistemit dhe 
mjedisit financiar në tërësi, duke i dhënë individëve dhe bizneseve mundësi më 
të shumta për të aksesuar dhe përdorur produktet dhe shërbimet financiare, si 
dhe për të menaxhuar më mirë financat e tyre. Nga ana tjetër këto zhvillime 
janë shoqëruar edhe me sfida dhe rreziqe të reja si për ofruesit, përdoruesit dhe 
mbikëqyrësit e sistemit financiar. OECD-ja në vitin 2020 vlerëson që zhvillimet 
demografike, financiare, faktorët socio-ekonomikë, plakja e popullsisë, kriza e 
fundit financiare globale dhe më së shumti kriza pandemike e shkaktuar nga 
COVID-19 e kanë vendosur në një vështirësi më të madhe mirëqenien sociale 
të gjithë shoqërisë kudo në botë. Për më tepër këto zhvillime e kanë vendosur 
individin përballë sfidave dhe rreziqeve të reja duke kërkuar që ato të kenë 
njohuri dhe aftësi të konsiderueshme financiare, për të marrë vendime të duhura 
dhe për të bërë një menaxhim sa më të mirë të financave të tyre personale me 
rrezik minimal. Kështu çdo nismë apo politikë që ka si qëllim përmirësimin dhe 
forcimin e njohurive financiare, brenda një kuadri të konsoliduar të mbrojtjes së 
konsumatorëve do të sjellë një rritje dhe mirëqenie të qëndrueshme financiare 
për individët dhe popullsinë në tërësi (OECD, 2020). 

1 Mendimet dhe qëndrimet e paraqitura në këtë material janë të autorit dhe nuk paraqesin 
mendime apo qëndrime të Bankës së Shqipërisë. Autori falënderon zj. Egnis Isaku dhe z. Kliti 
Ceca për vënien në dispozicion të të dhënave të marra nga Vrojtimi mbi Matjen e Kulturës 
financiare në Shqipëri gjatë vitit 2019, zhvilluar nga Banka e Shqipërisë në bashkëpunim me 
INSTAT.

Edukimi financiar, mbrojtja e konsumatorit dhe përfshirja financiare janë 
pranuar gjerësisht se përbëjnë tre elementet kryesore për të pasur një fuqizim 
financiar të individëve dhe qëndrueshmëri të sistemit financiar në tërësi, 
përcaktuar nga drejtuesit e G20-tës (OECD, 2016). Banka e Shqipërisë në 
këtë drejtim e ka adresuar çështjen e edukimit financiar si një nga prioritetet e 
saj që në vitin 2006, duke ndërgjegjësuar dhe promovuar edukimin financiar 
si një e mirë publike për të gjithë.

Ky material ka për qëllim vlerësimin e situatës aktuale të nivelit të kulturës 
financiare në Shqipëri, bazuar në të dhënat marrë nga vala e tretë e vrojtimit 
mbi matjet e kulturës financiare, zhvilluar nga Banka e Shqipërisë në 2019, 
bazuar në metodologjinë e OECD/INFE (2018).

Të dhënat mbi nivelin e kulturës financiare në Shqipëri, tregojnë se ky nivel 
është i ulët krahasuar me mesataren e individëve në botë. Individët në Shqipëri 
zotërojnë vetëm 53 % (11.2 nga 21) të totalit të njohurive, sjelljeve dhe 
qëndrimeve të duhura financiare, e cila reflektohet edhe në një nivel të ulët 
të përfshirjes financiare, si në terma të njohjes ashtu edhe të përdorimit të 
produkteve dhe shërbimeve financiare. Vetëm 54 % e individëve në Shqipëri 
njohin të paktën pesë produkte financiare, përkundrejt 83 % të individëve në 
nivel global. Gjithashtu individët në Shqipëri përdorim më shumë mjetet e 
pagesës, por niveli i përdorimit të tyre është pothuajse 2.5 herë më i ulët se 
niveli global.

Nga ana tjetër, mirëqenia financiare e individëve, përcaktuar si objektivi final 
i kulturës financiare vlerësohet e ulët (7.7 nga 20), që tregon se individët në 
Shqipëri janë përgjithësisht të pasigurte për financat e tyre, duke i penguar ato 
për të planifikuar për të ardhmen.

Evidentohet se individët me nivel më të ulët të kulturës financiare janë gratë, 
të moshuarit, individët pa edukim formal, shtëpiakët, të papunët, personat e 
paaftë për punë, si dhe personat me nivel të ulët të ardhurash. Këto janë grupet 
që duhet të synohen për të arritur një nivel më të lartë të kulturës financiare, 
por edhe për të pasur një përfshirje dhe mirëqenie më të lartë financiare të 
gjithë popullatës.

Materiali është i organizuar si më poshtë: pjesa në vazhdim paraqet një 
përshkrim të situatës të kulturës financiare të të rriturve në Shqipërisë, duke 
vazhduar me rezultatet për përfshirjen dhe mirëqenien financiare të tyre; 
ndërsa pjesa e fundit paraqet një përmbledhje të gjetjeve të materialit. 

 II. KULTURA FINANCIARE E TË RRITURVE NË SHQIPËRI 

Rëndësia e kulturës2 dhe edukimit financiar3 është theksuar akoma edhe 
më shumë dekadave të fundit duke marrë në konsideratë zhvillimet e fundit 
financiare, teknologjike, demografike dhe ekonomike. Zhvillime këto të 
shoqëruara me ofrimin e më shumë produkteve dhe shërbimeve financiare, 
por edhe më komplekse, të cilat pa dyshim që kanë ndikuar në një përfshirje 
financiare më të lartë të konsumatorëve, por kanë ndikuar në mënyrën se si 
individët mendojnë për kursimet, investimet dhe fondet e pensionit. Nga ana 
tjetër këto zhvillime kanë bërë që individët të përballen me sfida dhe rreziqe 
të reja që vijnë nga llojshmëria dhe kompleksiteti i produkteve të ofruara, 
sidomos në kushtet e mungesës së kulturës bazë financiare (OECD, 2005). 

Edukimi financiar i individëve dhe të gjitha përqasjet për ta përmirësuar atë, 
shikohen si një domosdoshmëri jo vetëm për mirëqenien e individëve. Kjo 
pasi individët më të kulturuar financiarisht ndihmojnë në një funksionim më 
efecient të tregjeve financiare, si dhe nxisin konkurrencën midis ndërmjetësve 
financiarë, nëpërmjet ofrimit të produkteve dhe shërbimeve financiare, novatore 
dhe cilësore. Nga ana tjetër individët më të edukuar financiarisht kanë më 
shumë tendencë të kursejnë përkundrejt të tjerëve, duke ndikuar në rritjen e 
kursimeve, si rrjedhojë në rritjen e investimeve dhe të ekonomisë në tërësi. 
Për më tepër edukimi financiar rrit dhe forcon mbrojtjen e konsumatorëve, 
pasi këta individë duke njohur më mirë produktet dhe shërbimet financiare, 
si dhe rreziqet që i shoqërojnë ata janë më pak subjekt i mashtrimeve dhe 
abuzimeve ( Greenspan, 2003b). 

Në vendet në zhvillim, rritja e kulturës financiare nëpërmjet ofrimit të 
informacioneve dhe trajnimit të konsumatorëve në lidhje me agjentët financiarë 
dhe produktet që ato ofrojnë ndikojnë në një zhvillim të mëtejshëm të tregut 
financiar, si rrjedhojë të rritjes së aktivitetit ekonomik dhe të reduktimit të 
varfërisë. Gjithashtu individët më të edukuar financiarisht janë më pak të 
ekspozuar ndaj rreziqeve financiare, pasi kanë më shumë njohuri për mënyrën 
e funksionimit të tregut dhe të kushteve të operimit të tij. Kjo bën që rritja e 
kulturës financiare të ndikojë jo vetëm në njohjen e produkteve dhe shërbimeve 
financiare, por edhe në përmirësimin dhe planifikimin e investimeve dhe 
kursimeve në afatin-gjatë, vlerësimin dhe diversifikimin e rreziqeve me qëllim 
rritjen e mirëqenies financiare të individëve dhe të shoqërisë, duke sjellë një 
rritje ekonomike afatgjatë dhe të qëndrueshme.

2 Kultura financiare është një kombinimi i njohurive financiare, aftësive, qëndrimit dhe sjelljeve 
të nevojshme për të marrë vendime të shëndosha financiare me qëllim arritjen e mirëqenies 
financiare.

3 Edukimi financiar është procesi me të cilin konsumatorët apo investitorët financiarë përmirësojnë 
të kuptuarit e tyre mbi produktet financiare dhe rreziqet mbi to, përmes informacioneve, 
udhëzimeve dhe/ose këshillave objektive; zhvillojnë aftësitë dhe besimin për t›u bërë më të 
vetëdijshëm për rreziqet dhe mundësitë financiare, për të bërë zgjedhje të duhura (informuara) 
financiare duke u drejtuar në vendet e duhura, si dhe ndërmarrja e veprimeve për të përmirësuar 
mirëqenien e tyre financiare.

Në kuadër të vlerësimit të njohjes së kulturës financiare në Shqipëri dhe 
identifikimit të grupeve me mungesë të kulturës financiare Banka e Shqipërisë 
në bashkëpunim me Bankën e Italisë, zhvilloi për herë të parë në 2011 
vrojtimin “ Matja e kulturës financiare të popullatës”, bazuar në përqasjen e 
propozuar nga OECD-ja, i cili u vijua nga vrojtimet në vitin 2015 dhe 20194. 

Vlerësimi i kulturës financiare në këtë material është bazuar në të dhënat më 
të fundit të vrojtimit zhvilluar nga Banka e Shqipërisë në 2019. Bazuar në 
metodologjinë e prezantuar nga OECD/INFE (2018), kultura financiare 
është një indeks që merr vlera nga 1 në 21 dhe llogaritet si shumë e tre 
komponentëve të mëposhtëm:

•	 Indeksi i njohurive financiare ( merr vlerat nga 0 në 7)
•	 Indeksi i sjelljes financiare ( merr vlerat nga 0 në 9)
•	 Indeksi i qëndrimeve financiare (merr vlerat nga 1 në 5)

Të dhënat për vitin 2019 tregojnë që indeksi i kulturës financiare për Shqipërinë 
merr vlerën 11.2 (nga 21 që është niveli maksimal), që tregon për një nivel 
të ulët të kulturës financiare në vend. Ky vlerësim është 1.5 dhe 1.8 pikë më 
poshtë se mesatarja (12.7) e vendeve që kanë marrë pjesë në vrojtimin e 
kulturës financiare të OECD/INFE të vitit 2018, si dhe mesatarja e vendeve 
të OECD-së (13.0). Për më tepër të dhënat tregojnë se shqiptarët zotërojnë 
vetëm 53% të njohurive, sjelljeve dhe qëndrimet financiare, ndërsa në nivel 
global individët zotërojnë mesatarisht 61% (12.7 nga 21) të tyre. Vërehen 
se ka diferenca të kulturës financiare midis vendeve, ku pjesa më e madhe 
e tyre kanë një vlerësim midis 12 dhe 14 që tregon se niveli i ulët i kulturës 
financiare është një çështje dhe sfidë globale (OECD, 2020). 

Në Tabelën 1 janë pasqyruar vlerat e secilit komponent të kulturës financiare, 
ku evidentohet se individët në Shqipëri karakterizohen nga një nivel më i ulët i 
njohurive dhe sjelljes financiare, por një qëndrim më të mirë financiar.
 

Tabela 1. Indeksi i kulturës financiare dhe komponentët e tij për Shqipërinë dhe vende 
të tjera

Njohuritë 
financiare

Sjellja 
financiare

Qëndrimi 
financiar

Indeksi i kulturës 
financiare

Shqipëria 3.7 4.3 3.2 11.2

Maqedonia e Veriut 3.9 5.1 2.8 11.7

Mali i Zi 4.1 4.7 2.6 11.5

Italia 3.9 4.2 3.0 11.1

Mesatarja, gjithë vendet 4.4 5.3 3.0 12.7

Mesatarja e OECD-11 4.6 5.3 3.1 13.0
Burimi: OECD, (2020), të dhënat marrë nga Vrojtimi mbi kulturën financiare në Shqipëri (2019)

4 Për detaje mbi vrojtimet e raundeve individuale, referojuni, Ceca et al.,(2011), Isaku et al., 
(2018)

Në vazhdim do të paraqesin vlerat e marra për secilin komponent të indeksit 
të kulturës financiare në Shqipëri, si dhe luhatjet e tyre midis grupeve me 
karakteristika të ndryshme socio-demografike.

II.1 NJOHURITË FINANCIARE

Njohuritë financiare janë një element i rëndësishëm i kulturës financiare 
për individët për të lehtësuar dallimin dhe krahasimin midis produkteve dhe 
shërbimeve financiare, si dhe për të marrë vendime të duhura financiare. 
Një individ zotëron njohuri financiare bazë nëse është në gjendje të aplikojë 
aftësitë numerike në kontekstin financiar, të menaxhojnë në mënyrë të pavarur 
financat e tij, si dhe të jetë vigjilent ndaj lajmeve dhe ngjarjeve që kanë ndikim 
në mirëqenien e tij financiare. Të pasurit e njohurive sa më të mira financiare 
rezulton në një pjesëmarrje më të lartë të individëve në tregjet e kapitalit, në 
një planifikim më të mirë të ardhurave në të ardhmen, shlyerjen në kohë e 
kredive, si rrjedhojë një rrezik më të ulët kreditimi. 

Bazuar në metodologjinë e prezantuar nga OECD-ja (2018), indeksi i 
njohurive financiare llogaritet në bazë të vlerësimit me pikë të pyetjeve mbi 
njohuritë financiare, ku një pikë vendoset për çdo përgjigje të saktë dhe vlera 
maksimale që merr ky indeks është 7. Në Shqipëri indeksi i njohurive financiare 
për vitin 2019 vlerësohet 3.7 që është më poshtë se mesatarja e vendeve të 
OECD-së (4.6) dhe e gjithë vendeve që kanë marrë pjesë në vrojtim (4.4). 
Përgjithësisht vlerësimi për individët në Shqipëri është i krahasueshëm me atë 
të vendeve tona fqinje, si Mali i Zi dhe Maqedonia e Veriut, që kanë marrë 
pjesë në vrojtim.

Ndërsa në Tabelën 2 janë paraqitur përqindja e individëve që kanë dhënë 
përgjigje të saktë për secilin komponent të njohurive financiare, për Shqipërinë 
dhe për një grup vendesh. Të dhënat tregojnë se shqiptarët kanë mungesë të 
njohurive financiare, në lidhje me vlerën në kohë të parasë, si dhe të kuptuarit 
e normës së interesit të përbërë, ku vetëm 26 % dhe 11 % e individëve u janë 
përgjigjur korrekt këtyre pyetjeve. Vështirësi duket se ka edhe në të kuptuarit 
të normës së thjeshtë të interesit, ku më shumë se gjysma e individëve japin 
përgjigje të pasakta. Më shumë njohuri individët në Shqipëri kanë për normën 
e interesit të huasë, të rrezikut, kthimit, si dhe diversifikimit, të cilat janë deri 
diku të përafërta me mesataren e vendeve që kanë marrë pjesë në vrojtimin 
e OECD/INFE 2018. Të dhënat tregojnë që vetëm 70% e individëve në 
Shqipëri e kuptojnë përkufizimin e inflacionit, përqindje kjo 10 pikë përqindje 
më poshtë se mesatarja e vendeve të OECD-së, por e krahasueshme me 
rezultatet në Malin e Zi dhe në Itali. 

Tabela 2: Përqindja e individëve që kanë dhënë përgjigje korrekte për secilin pyetje
Pyetjet mbi 
njohuritë financiare Shqipëria Maqedonia 

e Veriut Mali i Zi Italia Mesatarja e 
gjithë vendeve

Mesatarja e 
OECD-12

1. Vlera në kohë e 
parasë, ndikimi në 
inflacion

25.9% 60.8% 61.4% 50.5% 65.5% 59.9%

2. Norma e 
interesit e huasë 83.7% 72.9% 87.4% 78.2% 87.4% 84.4%

3. Llogaritje të 
thjeshta të interesit 
dhe të principalit

46.4% 44.8% 65.8% 59.4% 57.2% 57.1%

4. Interesi i 
përbërë 10.5% 12.3% 13.9% 23.1% 28.8% 26.3%

5. Të kuptuarit 
e rrezikut dhe të 
kthimit

74.3% 68.6% 75.9% 64.7% 79.0% 77.1%

6. Të kuptuarit 
të përkufizimit të 
inflacionit

69.3% 78.2% 70.4% 65.1% 80.9% 78.0%

7. Të kuptuarit të 
diversifikimit të 
rrezikut 

61.1% 55.1% 35.9% 51.3% 63.3% 58.9%

Burimi: OECD (2020), Vrojtimi mbi kulturën financiare në Shqipëri (2019),llogaritje të autorit

Niveli minimal për njohuritë financiare përcaktohet si niveli kur indeksi i 
njohurive financiare merr vlerën 5 ose më shumë, që nënkupton të paktën 
5 përgjigje të saktë të pyetjeve mbi njohuritë financiare. Vlerat për 2019 
tregojnë se vetëm 29 % e individëve (Grafiku 1) në Shqipëri zotërojnë njohuritë 
minimale financiare, më i ulët krahasuar si me nivelin e vendeve të rajonit, 
ashtu edhe me vendet e tjera pjesëmarrëse në vrojtim.

Gra�ku 1. Përqindja e të rriturve që e kanë indeksin e njohurive �nanciare 
5 dhe më shumë

Burimi: OECD, (2020), Vrojtimi mbi kulturën �nanciare në Shqipëri (2019),llogaritje të autorit.

Në lidhje me variacionet midis grupeve me karakteristikat të ndryshme socio-
demografike dhe ekonomike (Tabela 3) vërehet se grupet që kanë përqindjen 
më të ulët të individëve me njohuritë minimale financiare janë: gratë, individët 
në grup-moshën 60-79 vjeç, individët e vendosur në zonat urbane, individët 
me nivel të ulët edukimi, shtëpiakët, të papunët, individët të pa-aftë për punë, 
si dhe individët me nivel të ulët të të ardhurave. Këto grupe kanë mungesa të 

theksuara të njohurive mbi njohjen e koncepteve bazë të normës së interesit, 
inflacionit, të kthimit, të rrezikut etj. 

Tabela 3. Përqindja e individëve me vlerë të indeksit të njohurive financiare 5 dhe më 
shumë
   Përqindja e individëve me 5 dhe më shumë përgjigje të sakta
Totali   28.7%

Gjinia 
 

Gra 23.4%
Burra 34.2%

Mosha 
 
 

18-29 vjeç 34.9%
30-59 vjeç 31.9%
60-79 vjeç 17.4%

Vendbanimi 
 

Urban 28.2%
Rural 29.2%

Edukimi 
 
 
 

Nivel i tretë i edukimit 46.5%
Niveli i dytë i edukimit 31.7%
Nivel i parë i edukimit 16.6%
Pa edukim 0.0%

Statusi i punësimit 
 
 
 
 
 

I vetëpunësuar 38.1%
I punësuar 38.3%
Student 54.3%
Shtëpiak, jo në kërkim të punës 16.9%
I papunë 20.6%
I paaftë për punë 16.7%

Niveli i të ardhurave 
 
 

Nivel i ulët 21.7%
Nivel mesatar 34.1%
Nivel i lartë 41.5%

Burimi: Vrojtimi mbi kulturën financiare në Shqipëri (2019), llogaritje të autorit

II.2 SJELLJA FINANCIARE

Komponenti i dytë i indeksit të kulturës financiare është sjellja financiare, që 
përfshin përqasjen e individëve ndaj kursimeve dhe planifikimit afatgjatë, 
blerjeve të informuara dhe mbajtjen në konsideratë të flukseve të parasë. 
Për rëndësinë që ka ky komponent për situatën financiare dhe mirëqenien 
e individëve, ai kontribuon më shumë në llogaritjen e indeksit të kulturës 
financiare sipas OECD/INFE (2016,2020). Ku sjellja5 financiare e individëve 
vlerësohet në një sërë pyetjesh mbi:

5  Sjelljet financiare vlerësohen mbi bazën e dy grupe pyetjesh: pyetjeve mbi buxhetin dhe mbi 
qëndrueshmërinë e familjeve. Pyetjet mbi buxhetin kanë të bëjnë me dhënien e një pamjeje 
gjithëpërfshirësve mbi personat përgjegjës për vendimet monetare dhe pasjen e një buxheti 
familjar. Ndërsa grupi i dytë i pyetjeve vlerëson sa qëndrueshmëri financiare kanë familjet, 
pra sa në gjendje janë ato të përballojnë një goditje financiare. Kryesisht këto pyetje kanë 
të bëjnë me të qenurit kursimtar aktiv, të bësh blerje të informuara, të kujdesesh për financat 
personale, si dhe të vendosurit e objektivave afatgjatë dhe të realizimit të tyre. .

•	 Kursimet dhe planifikimin afatgjatë, ku synohet të merret informacion në 
lidhje me sjelljen e individëve ndaj kursimeve, huasë, shpenzimeve dhe 
vendosjes së objektiva afat-gjatë. 

•	 Mënyra e blerjeve të produkteve dhe shërbimeve financiare, në mënyrë 
rastësore apo në mënyrë të informuar, duke u këshilluar pranë një agjenti 
financiar etj. 

•	 Mbajtjen parasysh të flukseve të parasë, që kanë të bëjnë me të kuptuarit 
e sjelljes së individëve mbi financat e tyre, nëse i paguajnë faturat në 
kohë, si dhe nëse shmangin detyrimet e prapambetura.

Indeksi i sjelljes financiare merr vlerat nga 0 në 9, ku një pikë vendoset për 
çdo qëndrim të saktë të individëve mbi kursimet, planifikimet, shpenzimet, 
borxhet etj. Indeksi i sjelljes financiare për shqiptarët për vitin 2019 është 
4.3 ndaj 9 (vlera maksimale e indeksit ) dhe se ata zotërojnë vetëm 47 % 
të sjellëve të duhura financiare (Tabela 1). Rezulton që shqiptarët zotërojnë 
më pak sjellje të duhura financiare, krahasuar si me mesataren globale të 
individëve, ashtu edhe me atë të vendeve të tjera. 

Të dhënat tregojnë që në Shqipëri vetëm 27 % e individëve kanë sjellje 
minimale të duhura financiare (që nënkupton një vlerë të indeksit të sjelljes 
financiare 6 ose më shumë). Kjo përqindje është më e ulët krahasuar me 
mesataren e vendeve në botë dhe të vendeve të rajonit, si Maqedonia e Veriut 
dhe Mali i Zi, por e krahasueshme me Italinë (Grafiku 2)

Gra�k 2. Përqindja e individëve me indeks të sjelljes �nanciare 6 ose më shumë 

Burimi: OECD, (2020), Vrojtimi mbi kulturën �nanciare në Shqipëri (2019),llogaritje të autorit.

Pavarësisht karakteristikave socio-demografike dhe ekonomike të individëve, 
të dhënat tregojnë që individët në Shqipëri karakterizohen nga një mungesë e 
theksuar e sjelljeve minimale financiare që luhatet nga 76 % tek të rinjtë deri 
në 100 %, për personat pa edukim formal (Tabela 4) .

Tabela 4. Përqindja e individëve me vlerë të indeksit të sjelljes financiare 6 dhe më 
shumë
Përqindja e individëve me 6 dhe më shumë përgjigje të sakta
Totali 27%

Gjinia 
 

Gra 23%
Burra 31%

Mosha 
 
 

18-29 vjeç 24%
30-59 vjeç 32%
60-79 vjeç 18%

Vendbanimi 
 

Urban 32%
Rural 21%

Edukimi 
 
 
 

Nivel i tretë i edukimit 48%
Niveli i dytë i edukimit 31%
Nivel i parë i edukimit 11%
Pa edukim 0%

Statusi i punësimit 
 
 
 
 
 

I vetëpunësuar 41%
I punësuar 47%
Student 18%
Shtëpiak, jo në kërkim të punës 17%
I papunë 5%
I paaftë për punë 14%

Niveli i të ardhurave 
 
 

Nivel i ulët 14%
Nivel mesatar 35%
Nivel i lartë 56%

Burimi: Vrojtimi mbi kulturën financiare në Shqipëri (2019), llogaritje të autorit

II.3 QËNDRIMET FINANCIARE

Përkufizimi i OECD-së për kulturën financiare pranon që pavarësisht njohurive 
dhe sjelljeve financiare, janë qëndrimet financiare të individëve që ndikojnë 
mbi marrjen ose jo të një vendimi. Qëndrimet financiare kanë të bëjnë me të 
kuptuarit e preferencave të individëve midis të jetuarit për të tashmen dhe duke 
i shpenzuar paratë, apo kundrejt qëndrimit për tu kujdesur për të ardhmen. 
Qëndrimet financiare të individëve vlerësohen bazuar në nivelin e dakordësisë 
ose jo të individëve ndaj qëndrimeve të mëposhtme: 

•	 “Jam i prirur të jetoj momentin, pa u shqetësuar shumë për të nesërmen”
•	 “Preferoj t’i harxhoj paratë se sa t’i ruaj ato për të ardhmen” 
•	 “Paratë janë bërë për t’u harxhuar” 

Indeksi i qëndrimeve financiare llogaritet si mesatare e pikëve të marra për të 
tre qëndrimet e mësipërme. Vlerat që merr ky indeks luhaten nga 1 në 5, ku 
vlera 1 tregon për nivel të ulët të qëndrimeve financiare, ndërsa vlera 5 tregon 
një nivel të lartë të qëndrimeve financiare. 

Në Shqipëri, indeksi i qëndrimeve financiare është 3.2 (nga 5) dhe tregon 
që individët zotërojnë 64% të qëndrimeve të duhura financiare. Ky tregues 
është pak më i lartë se mesatarja e të gjithë vendeve që kanë marrë pjesë 

në vrojtim dhe mesatares së OECD-së (Grafiku 3). Të dhënat tregojnë se 
69% e individëve në Shqipëri, zotërojnë minimumin e qëndrimeve të duhura 
financiare të individëve (që nënkupton një vlerë të indeksit të qëndrimeve 
financiare më të madhe se 3) duke tejkaluar mesataren e të gjithë vendeve në 
vrojtim (Grafiku 4). 

Për të parë diferencat midis qëndrimeve të ndryshme financiare, në Grafikun 5 
janë paraqitur përqindjet e individëve në lidhje me secilin prej tyre. Të dhënat 
tregojnë që 58 % e individëve kanë qëndrim të duhur financiar duke qenë 
kundër “që paratë janë për tu harxhuar se sa për ti ruajtur për të ardhmen”, 
kurse 19 % e individëve janë dakord me të dhe 21% kanë qëndrim asnjanës. 
Vetëm 25 % individëve kanë qëndrim të duhur, duke u shprehur kundër “paratë 
janë bërë për tu harxhuar”, ndërsa 50 % kanë shprehur dakordësinë ndaj këtij 
qëndrimi. Nga ana tjetër 50 % e individëve kanë qëndrim të duhur financiar 
duke u shprehur se janë kundër “jam i prirur të jetoj momentin”, ku 20 % 
janë dakord në lidhje me këtë qëndrim dhe 30 % e individëve kanë qëndrim 
asnjanës (Grafiku 5). 

Gra�ku 3. Indeksi i qëndrimeve �nanciare

Burimi: OECD, (2020), Vrojtimi mbi kulturën �nanciare (2019), llogaritje të autorit.

Gra�ku 4. Përqindja e individëve me indeks të qëndrimeve �nanciare më të madh se 3  

Burimi: OECD, (2020), Vrojtimi mbi kulturën �nanciare (2019), llogaritje të autorit.

Gra�ku 5. Përqindjet e individëve për dakordësinë ose jo të qëndrimeve �nanciare 

Burimi: OECD, (2020), Vrojtimi mbi kulturën �nanciare (2019), llogaritje të autorit.

0%

5%

10%

15%

20%

25%

30%

35%

40%

45%

Preferoj ti harxhoj paratë se sa ti
ruaj ato për të ardhmen.

Paratë janë bërë për tu harxhuar Jam i prirur të jetoj momentin

Plotësisht dakord Dakord Asnjanës Kundër Plotësisht kundër

III. PËRFSHIRJA FINANCIARE NË SHQIPËRI

Ashtu siç e përmendëm edhe më lart, përveç kulturës financiare dhe forcimit 
të mbrojtjes së konsumatorëve, përfshirja financiare është një komponent i 
rëndësishëm që tregon për ndërgjegjësimin dhe përdorimin e produkteve 
financiare, si dhe ndikimin e tyre në qëndrueshmërinë financiare. 

Përfshirja financiare nënkupton procesin e përdorimit në kohë dhe me kosto 
të përballueshme të një game të gjerë produktesh dhe shërbimesh financiare 
nga të gjitha segmentet e shoqërisë përmes zbatimit të qasjeve ekzistuese 
dhe atyre novatore, që përfshijnë ndërgjegjësimin dhe edukimin financiar me 
qëllim promovimin e mirëqenies financiare të individëve, si rrjedhojë përfshirjen 
ekonomike dhe sociale të tyre (Atkinson dhe Messy, 2013). Përfshirja 
financiare është një proces i dy-anshëm. Ai përfshin ofrimin e produkteve të 
përshtatshme financiare nga ana e ofertës, si dhe ndërgjegjësimin dhe njohjen 
e këtyre produkteve nga ana e kërkesës (OECD, 2020). Matjet e propozuara 
nga OECD/INFE (2018) në lidhje me përfshirjen financiare analizojnë këtë 
fenomen kryesisht nga ana e kërkesës, fokusuar në njohjen dhe përdorimin e 
produkteve financiare nga ana e konsumatorëve.

Të dhënat e paraqitur në Grafikun 6 tregojnë që në Shqipëri, si njohja dhe 
përdorimi i produkteve financiare është poshtë mesatares së vendeve që 
marrin pjesë në vrojtim dhe të vendeve të OECD-së. Në Shqipëri vetëm 54% 
e individëve i njohin produktet financiare, më poshtë se mesatarja globale 
(83%) dhe e vendeve të OECD-së (86%), por edhe më e ulët se nivelet e 
paraqitura për rajonin. 

Në lidhje me përdorimin e produkteve financiare vërehet se vetëm 46% e 
individëve në botë dhe 41% e individëve në vendet e OECD-së kanë zgjedhur 
të përdorin një produkt financiar gjatë vitit të fundit, tregues që shfaqet mjaft 
heterogjen midis vendeve. Në Shqipëri, ky tregues është 37%, poshtë 

mesatares globale dhe të vendeve të OECD-së, por edhe më poshtë se 
përqindja e individëve evidentuar për vendet fqinje. 

Treguesi i tretë i përfshirjes financiare ka të bëjë me mbështetjen e individëve 
tek familja dhe miqtë, si për të marrë hua, ashtu edhe për të kursyer, 
përkundrejt marrjes së këtyre produkteve nga sektori financiar. Pavarësisht 
avantazheve të shumta që ofron mbështetja tek familja dhe miqtë, ky tregues 
shërben për të matur edhe nivelin e informalitetit në sektorin financiar (OECD, 
2016, 2020). Të dhënat për të gjitha vendet (dhe të atyre të OECD-së) 
tregojnë se 23% (dhe 18%) e individëve bazohen tek familja dhe miqtë për 
ofrimin e shërbimeve financiare. Në Shqipëri, 33 % e individëve mbështeten 
tek familja ,e krahasueshme me shifrën për Malin e Zi (36 %), ndërsa në 
Maqedoninë e Veriut ky tregues është 6 pikë përqindje më i ulët (27 %). Italia 
(8%), përfaqëson një ndër vendet me nivelin më të ulët të këtij treguesi, ndërsa 
vlerat më të larta të indeksit janë raportuar për Gjeorgjinë (46%), Slloveninë 
(40%) dhe Moldavinë (40%), (OECD, 2020).

Gra�ku 6. Tregues të përfshirjes �nanciare

Burimi: OECD(2020), Vrojtimi mbi kulturën �nanciare, 2019, llogaritje të autorit. 
Shënim: Nuk ka të dhëna Italinë, në lidhje me njohjen e të paktën pesë produkteve �nanciare.

Grafiku 7 paraqet të dhëna për zotërimin e produkteve bazuar në treguesit6 
e propozuar nga OECD-ja. Vërehet se 70% e individëve në botë dhe 81% e 
individëve në vendet e OECD-së zotërojnë produkte pagese. Ndërsa mbajtja 
e produkteve të tjera financiare karakterizohet nga një heterogjenitet më i lartë 
ndërmjet vendeve. Në nivel global, 50% e individëve kanë produkte kursimi, 
44% kanë produkte krediti dhe 37% kanë produkte sigurimi. Në Shqipëri 
shpërndarja e zotërimit të produkteve financiare është pothuajse 2 deri në 
4 herë më e ulët në krahasim me nivelin global. Kështu, 29% e shqiptarëve 
zotërojnë produktet e pagesave, 22% kanë produkte kursimi, 13% kanë 
produkte krediti dhe 9% zotërojnë produkte sigurimi.

6 Produktet e kursimit, investimit ose të pensionit jo detyrueshëm; produktet e pagesave (ose 
llogaritë e transaksioneve), që janë llogaritë korrente ose mobile money, kartat e debit ose 
karta me parapagesë. Në këtë grup përjashtohen kartat e kredit dhe llogaritë e kursimeve, që 
pavarësisht se lehtësojnë procesin e pagesave llogariten përkatësisht si produkte të kredisë dhe 
të kursimeve ;produktet e sigurimit, përfshijnë të gjitha llojet e sigurimit, si sigurimi i makinës, 
jetës, shtëpisë, shëndetit, etj. ; produktet e kredisë përfshijnë të gjithë format e kredisë (formale) 
në vend, si kredinë hipotekare, kredinë konsumatore, mikrokreditë, kartat e kreditit.

Gra�k 7. Zotërimi i produkteve �nanciare

Burimi: OECD(2020), Vrojtimi mbi kulturën �nanciare, 2019, llogaritje të autorit.

Parë sipas karakteristikave socio-ekonomike dhe ekonomike të individëve të 
dhënat tregojnë: se më pak njohës të të paktën 5 produkteve financiare (poshtë 
mesatares së vendit) dhe që kanë zgjedhur një produkt financiar gjatë vitit të 
fundit janë gratë, individët në grup-moshat 60-79 vjeç, individët të vendosur në 
zonat rurale, individët pa ose me nivel të ulët edukimi, shtëpiakët, të papunët, 
individët të paaftë për punë, si dhe individët me të ardhura të ulta. Më shumë 
tek familja dhe miqtë mbështeten burrat, individët në grup-moshën 30-59 vjeç, 
individët që jetojnë në zonat rurale, individët pa ose me nivel të ulët edukimi, 
të vetëpunësuar, shtëpiakët, të papunët dhe individët me nivel të ulët edukimi.

Tabela 5. Tregues të përfshirjes financiare sipas karakteristikave socio-demografike 
dhe ekonomike të individëve

njohës i të paktën 
5 produkteve 

financiare

zgjedhja 
një produkti 

financiar

mbështetja tek 
familja dhe miqtë për 
të marrë hua/kursyer

 Totali 54% 37% 33%

Gjinia Gra 50% 34% 32%
Burra 59% 40% 34%

Mosha 
18-29 vjeç 67% 36% 25%
30-59 vjeç 58% 45% 39%
60-79 vjeç 36% 23% 30%

Vendbanimi Urban 57% 42% 28%
Rural 52% 32% 39%

Edukimi 

Nivel i tretë i edukimit 78% 62% 22%
Niveli i dytë i edukimit 64% 41% 30%
Nivel i parë i edukimit 33% 21% 42%
Pa edukim 21% 0% 64%

Statusi i 
punësimit 

I vetëpunësuar 65% 48% 41%
I punësuar 77% 65% 27%
Student 82% 37% 22%
Shtëpiak, jo në kërkim 
të punës 34% 17% 41%

I papunë 44% 21% 41%
I paaftë për punë 32% 19% 30%

Niveli i të 
ardhurave 

Nivel i ulët 41% 24% 39%
Nivel mesatar 64% 44% 26%
Nivel I lartë 80% 71% 30%

Burimi: Vrojtimi mbi kulturën financiare, 2019, llogaritje të autorit

Parë sipas karakteristikave demografike të individëve (Tabela 6), të dhënat 
tregojnë se individët që zotërojnë më pak produkte financiare janë individët 
pa edukim, individët e pa-aftë për punë, shtëpiakët, si dhe individët me nivel 
të ulët të ardhurash. Në mënyrë më të detajuar vërehet se më pak produkte 
pagese zotërojnë burrat, të moshuarit, individët në zonat rurale, individët 
pa edukim formal, shtëpiakët, të papunët, të paaftë për punë, studentët dhe 
individët me nivel të ulët të ardhurash. Më pak produkte kursimi dhe kredie 
kanë gratë, të rinjtë, të moshuarit, individët në zonat rurale, individët pa ose 
me edukim të ulët, studentët, shtëpiakët, të papunët, individët të paaftë për 
punë dhe individët me nivel të ulët të ardhurave. Produkte të sigurimit të jetës/
objektit etj., zotërohen më pak nga gratë, të moshuarit, individët të vendosur 
në zonat urbane, individët me nivel të ulët edukimi, studentët, shtëpiakët, 
të papunët, individët të paaftë për punë, si dhe individët me nivel të ulët të 
ardhurash.

Tabela 6. Zotërimi i produkteve financiare sipas karakteristikave të individëve

produkte 
pagese

produkte kursimi/
investimi/pensioni

produkte 
kredie

produkte 
sigurimi

Totali 28.5% 22.3% 12.8% 8.9%

Gjinia 
Gra 29.5% 18.6% 10.1% 5.3%

Burra 27.5% 26.1% 15.6% 12.4%

Mosha 

18-29 vjeç 33.8% 16.0% 11.2% 12.3%

30-59 vjeç 36.2% 26.6% 16.8% 10.9%

60-79 vjeç 9.6% 19.8% 6.9% 2.0%

Vendbanimi 
Urban 39.4% 26.5% 14.4% 8.4%

Rural 17.4% 18.0% 11.3% 9.3%

Edukimi 

Nivel i tretë i edukimit 64.0% 39.8% 25.5% 7.9%

Niveli i dytë i edukimit 25.6% 25.0% 11.2% 13.5%

Nivel i parë i edukimit 11.8% 10.5% 7.5% 5.4%

Pa edukim 0.0% 0.0% 0.0% 0.0%

Statusi i 
punësimit 

I vetëpunësuar 19.8% 33.7% 18.7% 14.0%

I punësuar 75.4% 36.2% 22.4% 19.1%

Student 21.2% 16.1% 13.2% 8.2%

Shtëpiak, jo në kërkim të 
punës 10.2% 7.9% 5.1% 6.8%

I papunë 15.8% 6.9% 9.2% 0.0%

I paaftë për punë 5.6% 15.6% 4.6% 1.3%

Niveli i të 
ardhurave 

Nivel i ulët 15.2% 10.7% 8.1% 4.8%

Nivel mesatar 33.4% 29.7% 10.7% 11.4%

Nivel I lartë 63.3% 49.1% 34.4% 18.5%
Burimi: Vrojtimi mbi kulturën financiare (2019), llogaritje të autorit 

IV. MIRËQENIA FINANCIARE E INDIVIDËVE 

Ashtu siç e përmendëm edhe në fillim të materialit, qëllimi i kulturës financiare 
përveç njohjes, ndërgjegjësimit dhe marrjes së vendimeve të duhura financiare 
është rritja e mirëqenies financiare të individëve. Mirëqenia financiare 
propozuar fillimisht nga zyra e mbrojtjes së konsumatorëve (Consumer Financial 
Protection Burea, CFPB) në SHBA nënkupton “gjendjen e një individi që mund 
të përmbushë plotësisht detyrimet aktuale dhe ato në vazhdim, të ndjejë siguri 
në financat e ardhshme dhe të jetë në gjendje të bëjë zgjedhje që të shijojë 
jetën”. OECD-ja ka propozuar një përkufizimin më të gjerë të mirëqenies 
financiare që përfshin si elemente të njohurive dhe aftësive financiare, ashtu 
edhe të vetëkontrollit të konsumatorëve (OECD,2020). Kështu indeksi i 
mirëqenies financiare7 shikohet si plotësues i indeksit të kulturës financiare dhe 
llogaritet në sajë të vlerësimit me pikë të pesë qëndrimeve të mëposhtme: 

•	 Për shkak të gjendjes sime financiare, ndihem sikur nuk do t’i kem kurrë 
gjërat që dua në jetë.

•	 Financiarisht thjesht po mbijetoj.
•	 Druaj se paratë e mia nuk do të zgjasin gjatë.
•	 Në fund të muajit, më teprojnë para.
•	 Financat e mia më kufizojnë jetën.

Indeksi i mirëqenies financiare merr vlerat nga 0 në 20, ku sa më e lartë është 
vlera e këtij indeksi, aq më e mirë është mirëqenia financiare e individëve. 
Duke qenë se mirëqenia e individëve bazohet në një vet-vlerësimin të tyre, 
nuk ka një nivel minimal të synuar të këtij treguesi (OECD, 2020). Më së 
shumti ky indeks luhatet rreth nivelit mesatar, ku vlerat shumë larg mesatares 
interpretohen si të pazakonta (OECD, 2020).

Indeksi i mirëqenies financiare në Shqipëri për vitin 2019 është 7.7 (ose 38 % 
e maksimumit). Ky nivel është më poshtë mesatares së vendeve që kanë marrë 
pjesë në vrojtim ose e vendeve të OECD-së, por edhe me nivelin e matur për 
vendet fqinje (Grafiku 8). Gjithashtu vlerësimi për Shqipërinë, që është poshtë 
nivelit 10 (vlera e mesit të indeksit) tregon për një pasiguri të individëve mbi 
financat e tyre, për përballimin e goditjeve financiare, duke i penguar për 
të mos bërë planifikime për të ardhmen. Në mënyrë më të detajuar kjo gjë 
paraqitet në Grafikun 9. Shqiptarët krahasuar me vendet e tjera vlerësojnë 
më pak qëndrimet mbi: (i) në fund të muajit më teprojnë para, (ii) financat më 
kufizojnë jetën, (iii) si dhe për shkak të gjendjes financiare ndihem sikur nuk 
do të kem kurrë gjërat që dua, duke bërë që të kenë një nivel të ulët të indeksit 
të mirëqenies financiare. 

7 OECD, (2020) paraqet më në mënyrë të detajuar metodologjinë e kompozimit të këtij indeksi, 
ku vlera 4 tregon dakordësinë dhe 0 jo-dakordësinë

Gra�k 8. Indeksi i mirëqenies �nanciare (treguesi si % e vlerës maksimale të indeksit)

Burimi: OECD (2020), Vrojtimi mbi kulturën nanciare (2019), llogaritje të autorit.

Të dhënat në Tabelën 7 tregojnë se grupet me nivel më të ulët të indeksit 
të mirëqënies financiare në Shqipëri janë individët pa ose me nivel të ulët 
edukimi, të papunët, individët të paaftë për punë, si dhe individët me nivel të 
ulët të ardhurave që pohojnë më së shumti se: (i) situata e vështirë financiare 
i bën që mos të kenë gjërat që duan në jetë; (ii) janë të pasigurtë për të 
ardhurat që kanë;(ii) financiarisht po mbijetojnë; (iii) financat më së shumti i 
kufizojnë jetën, (iv) si dhe në fund të muajit nuk më teprojnë më para. 

Tabela 7. Indeksi i mirëqenies financiare sipas karakteristikave demografike dhe 
ekonomike të individëve
 Totali 7.67

Gjinia 
 

Gra 7.76
Burra 7.58

Mosha 
 
 

18-29 vjeç 8.24
30-59 vjeç 7.69
60-79 vjeç 7.13

Vendbanimi 
 

Urban 8.00
Rural 7.34

Edukimi 
 
 
 

Nivel i tretë i edukimit 9.87
Niveli i dytë i edukimit 8.25
Nivel i parë i edukimit 5.99

Pa edukim 3.40

Statusi i punësimit 
 
 
 
 
 

I vetëpunësuar 8.58
I punësuar 9.68

Student 8.65
Shtëpiak, jo në kërkim të punës 6.54

I papunë 5.05
I paaftë për punë 6.75

Niveli i të ardhurave 
 
 

Nivel i ulët 5.92
Nivel mesatar 8.91

Nivel i lartë 11.49
Burimi: Vrojtimi mbi kulturën financiare (2019), llogaritje të autorit.

V. PËRMBLEDHJE E GJETJEVE DHE REKOMANDIME

Të dhënat e vrojtimit të kulturës financiare të vitit 2019 tregojnë që indeksi 
i kulturës financiare të individëve në Shqipëri është 11.2 nga 21 (nivel 
maksimal i kulturës financiare), poshtë mesatares globale të vendeve vlerësuar 
nga OECD (2020). Vërehet se individët në Shqipëri zotërojnë vetëm 53 % 
të njohurive, sjelljeve dhe qëndrimeve financiare, të detajuara si më poshtë. 

•	 Shqiptarët zotërojnë vetëm gjysmën e njohurive financiare, me një vlerë 
të indeksit të njohurive financiare 3.7 (nga 7), më i ulët se nivel botëror i 
njohurive të kulturës financiare (4.4). Të dhënat tregojnë se vetëm 29 % e 
individëve zotërojnë minimumin e njohurive të duhura financiare. Më pak 
njohuri individët në Shqipëri kanë mbi normën e përbërë të interesit dhe 
të kuptuarit të vlerës në kohë të parasë, ku janë përgjigjur saktë vetëm 11 
% dhe 26 % e individëve, 2 dhe 3 herë më e ulët se përqindje individëve 
që kanë marrë pjesë në në vrojtimin e OECD/INFE 2018.

•	 Niveli i sjelljes financiare së individëve në Shqipëri vlerësohet 4.3 (nga 9, 
vlera maksimale e indeksit), që tregon se ata zotërojnë më pak se gjysmën 
(47%) e sjelljeve të duhura financiare. Ndërkohë vetëm ¼ e individëve 
zotërojnë minimumin e sjelljeve financiare përkundrejt gjysmës në rang 
vendesh. 

•	 Indeksi i qëndrimeve financiare është 3.2 (nga 5), që tregon se shqiptarët 
zotërojnë 64 % të qëndrimeve të duhura financiare dhe më shumë se 
gjysma e individëve zotërojnë minimum e synuar të qëndrimeve financiare. 

Rezultatet e vrojtimit në lidhje me përfshirjen financiare, tregojnë se individët në 
Shqipëri karakterizohen nga një nivel më i lartë i ndërgjegjësimit të produkteve 
financiare, por një nivel më i ulët i përdorimit të produkteve financiare. 
Megjithatë krahasuar me nivelin e përfshirjes financiare në rang botëror, ka 
akoma shumë diferenca. Më konkretisht të dhënat tregojnë që: 

•	 Vetëm 54 % e individëve në Shqipëri njohin të paktën pesë produkte 
financiare, përkundrejt 83 % të individëve në nivel global dhe 86 % në 
vendet e OECD-së. Më pak se 40 % e individëve kanë përdorur një 
produkt financiar gjatë vitit të fundit, ndërsa në nivel global ky tregues 
është më pak se 50 %. Një e treta (ose 33%) e individëve në Shqipëri u 
drejtohen familjeve dhe miqve të ngushtë për të marrë para, që tregon për 
shmangien e tyre nga sistemi formal financiar. Ndërsa në nivel botëror, ky 
tregues është pothuajse 10 pikë përqindje më i ulët.

•	 Produktet e pagesave janë produktet që zotërohen më shumë nga individët 
në Shqipëri, pohuar nga 29 % e tyre. Më pas renditen produktet e kursimit 
(22 % e individëve ), produktet e kredisë (13 % e individëve) dhe produktet 
e sigurisë (9 % e individëve). Ndërsa në botë zotërimi i këtyre produkteve 
është pothuajse 2 -3 herë më i lartë që tregon për një nivel të ulët të 
përfshirjes financiare në Shqipëri.

Indeksi i mirëqenies financiare, cilësuar si objektivi final i kulturës financiare 
vlerësohet 7.7 nga 20, për individët në Shqipëri dhe është më i ulët se vlera 
mesatare globale e këtij indeksi (9.5). Ky rezultat tregon se shqiptarët ndjehen 
të pasigurte për të ardhmen, kanë më pak besim për të absorbuar goditjet 
financiare dhe nuk janë në gjendje që të planifikojnë për të ardhmen. 

Duke përdorur avantazhin e të dhënave mikro kemi identifikuara grupet e 
individëve me nivel më të ulët të kulturës financiare në Shqipëri krahasuar me 
nivelin mesatar të individëve që kanë marrë pjesë në vrojtimin e vitit 2019. 
Rezultatet e analizës tregojnë se: 

•	 Gratë kanë mesatarisht një nivel më të ulët të indeksit të kulturës financiare 
përkundrejt burrave. Ato karakterizohen nga një nivel më i ulët i njohurive 
dhe sjelljes financiare, por shfaqin nivel më të lartë të qëndrime financiare 
përkundrejt burrave.

•	 Të rinjtë (18-29 vjeç) dhe të moshuarit (60-79 vjeç) karakterizohen nga 
një nivel më i ulët i kulturës financiare. Përgjithësisht të rinjtë karakterizohen 
nga një nivel më i lartë i njohurive financiare, por karakterizohen nga një 
nivel më i ulët i sjelljeve dhe i qëndrimeve financiare. Ndërsa të moshuarit 
kanë një nivel më të ulët të njohurive dhe të sjelljes financiare, por kanë 
një nivel më të mirë të qëndrimeve financiare. 

•	 Individët me nivel të ulët edukimi shfaqin mungesë të kulturës financiare, 
në terma të njohjes, sjelljes dhe qëndrimeve financiare.

•	 Të papunë, shtëpiakët, individët të paaftë për punë dhe studentët 
karakterizohen nga nivele të ulta të kulturës financiare, ku të paktën dy 
komponentë të saj marrin vlera poshtë nivelit mesatar të individëve. 

•	 Individët me të ardhurave më të pakta karakterizohen nga një kulturë më e 
ulët financiare, ata zotërojnë më pak njohuri dhe sjellje financiare.

•	 Në bazë të vendbanimit, vërejmë se individët në zonat rurale kanë më 
pak kulturë financiare, përkundrejt individëve në zonat urbane. Ato kanë 
njohuri dhe qëndrime më të sakta se individët e vendosur në zonat urbane, 
por nivel më të ulët të sjelljes financiare. 

Diferencat midis grupeve tregojnë që këto grupe duhet të jenë në qendër të 
politikave dhe programeve për një përmirësim të nivelit të kulturës financiare 
të tyre, që do të rezultojë në një përfshirje më të lartë financiare dhe rritje të 
mirëqenies së tyre dhe të shoqërisë, në afatin e gjatë. 

DINAMIKA E NDRYSHUESHME E INFLACIONIT NË 
SHQIPËRI: QASJE SIPAS REGRESIONIT KUANTIL1

Lorena Skufi, Departamenti i Politikës Monetare, Banka e Shqipërisë
Meri Papavangjeli, Departamenti i Kërkimeve, Banka e Shqipërisë 
 

11. HYRJE
 
Diskutimet rreth rreziqeve që shoqërojnë inflacionin – supozuar si shpërndarja e 
kushtëzuar e inflacionit – janë shpeshherë në qendër të debatit të ekonomistëve, 
veçanërisht nëse në të ardhmen këto rreziqe janë të balancuara ose të anuara 
negativisht apo pozitivisht. Është e nevojshme që politikëbërësit të marrin në 
konsideratë jo vetëm trajektoren e ardhshme më të mundshme të inflacionit, por 
njëkohësisht edhe shpërndarjen rreth kësaj trajektoreje, bazuar në zhvillimet 
e treguesve shpjegues, duke mundësuar kështu propozimin e politikave të 
përshtatshme ekonomike. Vlerësimi i bankës qendrore mbi rreziqet ndaj 
inflacionit dhe komunikimi me publikun, mund të ndikojnë potencialisht pritjet 
e agjentëve privatë e për pasojë edhe vendimet e tyre, duke kontribuar kështu 
në rezultatet aktuale.
  
Një numër i konsiderueshëm studimesh ka analizuar simetrinë e variancës 
ose pasigurinë e inflacionit, por një numër më i kufizuar studimesh empirike 
është fokusuar në formën e të gjithë shpërndarjes së inflacionit, duke përfshirë 
edhe rreziqet fundore të saj (bishtat e shpërndarjes) (p.sh. Andrade dhe të 
tjerë (2015); Lopez-Salido dhe Loria (2019)). Këto studime janë fokusuar 
kryesisht në ekonomitë e zhvilluara, ku inflacioni përgjithësisht ka qenë më 
pak i luhatshëm dhe rreziqet fundore, veçanërisht ato në pjesën e sipërme 
(bishti i djathtë) të shpërndarjes, më pak të spikatura krahasuar me ekonomitë 
në zhvillim. 

Në këtë këndvështrim, ky artikull synon të shqyrtojë rreziqet e inflacionit 
(shpërndarjen e kushtëzuar) në Shqipëri. Duke krahasuar bishtat dhe mesataren 
e shpërndarjes së inflacionit ofrohet një pamje më e plotë e efekteve të 
goditjeve reale dhe financiare në inflacion. Meqenëse inflacioni ka një sjellje të 
ndryshueshme në kohë, ilustruar në Figurën 1, vlerësimi i parametrave linearë, 
të cilët supozojnë praninë e simetrisë, mund të jetë i papërshtatshëm; nën 
këto kushte, ne sugjerojmë përdorimin e regresionit kuantil (RK). Metodologji 
e ngjashme është përdorur nga Manzan dhe Zerom (2013), Tillmann dhe 
Wolters (2014), Gaglianone dhe Lima (2014). 

Shpërndarja e kushtëzuar e treguesve makroekonomikë për ekonominë 
shqiptare është analizuar nga Tanku dhe Ceca (2013) dhe Tanku dhe 
Ceca (2018). Ne e pasurojmë literaturën në dy aspekte: së pari, paraqesim 
përdorimin e regresionit kuantil për vlerësimin e shpërndarjes së kushtëzuar; 

1 e-mail: lskufi@bankofalbania.org; mpapavangjeli@bankofalbania.org. Pikëpamjet e shprehura 
në këtë artikull janë të autorëve dhe nuk përfaqësojnë detyrimisht ato të Bankës së Shqipërisë 
apo stafit të saj. 

dhe së dyti, pasurojmë shpërndarjen e kushtëzuar me dimensionin kohor, si 
një veçori e regresionit kuantil. Rezultatet tona nxjerrin në pah ndryshime të 
konsiderueshme në kohë në formën e shpërndarjes së inflacionit. Mesatarisht, 
shpërndarja e inflacionit rezulton e anuar në anën e djathtë. 

Artikulli është organizuar si më poshtë: Seksioni 2 përshkruan specifikimin e 
regresionit kuantil për ekonominë shqiptare, treguesit e zgjedhur ekonomikë 
dhe metodologjinë e vlerësimit; Seksioni 3 diskuton rezultatet e marra nga 
analiza empirike; ndërsa Seksioni 4 paraqet disa komente përmbyllëse. 

Gra�k 1. Shpërndarja e in�acionit për tri nën-periudha: 2010-2013, 
2014-2017 & 2018-2021

Burimi: Llogaritje të autorëve.

 

2. METODOLOGJIA DHE PËRSHKRIMI I TË DHËNAVE

Pikënisja e analizës është një kurbë Phillips-i në një ekonomi të hapur që 
shpjegon shpërndarjen e inflacionit të ardhshëm si funksion të inflacionit aktual, 
papunësisë, kursit të këmbimit, çmimeve të huaja dhe një konstanteje (treguesit 
shpjegues janë shënuar bashkërisht si χt), shprehur si më poshtë: 
 

(1)   πt+h =α+ χt’ β + [(δ+χt’γ) Ut ]                    

ku πt+h është norma vjetore e inflacionit h-muaj përpara. Vektori χt = (πt, unt, Δert, 
πt

EA) në ekuacionin (1) përfshin treguesit shpjegues në kurbën e Phillips-it: unt është 
hendeku i normës së papunësisë, πt është norma vjetore e inflacionit,  Δert  është 
ndryshimi vjetor i kursit nominal të këmbimit lek/euro dhe πt

EA është inflacioni në 
Eurozonë. Termi në kllapa katrore përfaqëson gabimin stokastik.   

Kuantilet e kushtëzuara për inflacionin 3-muaj përpara sipas Koenker dhe 
Bassett (1978) dhe Koenker (2005), llogariten si më poshtë:

(2)  Qπ (τ│Xt )= (α+ δi q(τ)) + χt’β + χt’ γq(τ)         

Ne vlerësojmë parametrat për pesë kuantile:10, 25, 50, 75 dhe 90 për 
qind. Bandat e besimit janë llogaritur nëpërmjet teknikës bootstrap me 500 
replikime. 

Çdo kuantil i vlerësuar në ekuacionin e mësipërm i korrespondon një pike në 
funksionin e shpërndarjes kumulative (FSHK) F(.) të inflacionit 3-muaj përpara 
të vlerësuar për çdo periudhë2. Një sekuencë e funksioneve të densitetit të 
probabilitetit (FDP) llogaritet më pas duke përcaktuar kuantilet diskrete të 
vlerësuara për çdo moment kohor. Më pas, këto pika interpolohen për të 
përftuar një shpërndarje të lëmuar, e cila na lejon të kryejmë analizën e rrezikut 
të inflacionit. Ky lloj “lëmimi” i shpërndarjes është i nevojshëm edhe sepse 
kuantili i vlerësuar shpesh është i zhurmshëm, duke pasur parasysh gabimin që 
shoqëron vlerësimin. Kuantilet e vlerësuara janë interpoluar joparametrikisht 
duke përdorur shpërndarjen Epanechnikov Kernel3. 

Kjo metodologji ka disa përparësi krahasuar me metodologjitë homologe 
konvencionale. Në dallim nga regresioni linear vlerësuar me metodën e 
katrorëve më të vegjël (LS), i cili vlerëson mesataren e kushtëzuar të treguesit të 
varur, regresioni kuantil vlerëson të gjithë shpërndarjen e kushtëzuar të treguesit 
të varur. Shpërndarja e treguesit të varur është funksion i treguesve shpjegues, 
të cilët ndryshojnë ndikimin e tyre mbi treguesin e varur përgjatë shpërndarjes 
së tij. Në thelb, kjo metodë vlerësimi gjeneron gjithë shpërndarjen e inflacionit 
të ardhshëm, duke i marrë të dhënë faktorët e “rrezikut”. Në këtë mënyrë, 
ne mund të shqyrtojmë ndikimin asimetrik dhe efektin mesatar të faktorëve të 
rrezikut. 

Burimet e informacionit për marrjen e të dhënave janë: Banka e Shqipërisë 
(BSH), Instituti Kombëtar i Statistikave (INSTAT) dhe Eurostat. Të dhënat 
përfshijnë seri kohore mujore për periudhën 2010M1-2021M12. Norma e 
inflacionit është ndryshimi vjetor i nivelit mujor të çmimeve, i matur nga Indeksi 
i Çmimeve të Konsumit (IÇK) i publikuar nga INSTAT. Kursi nominal lek/
euro është kursi zyrtar ditor i Bankës së Shqipërisë. Frekuenca mujore është 
mesatarja e thjeshtë e vëzhgimeve ditore dhe më pas aplikohet norma vjetore 
e rritjes. Hendeku i papunësisë llogaritet si raport i shkallës së papunësisë 
ndaj NAIRU, me synimin e kapjes së të ashtuquajturit “efekt shpejtësie”. 
Shkalla e papunësisë është marrë nga INSTAT dhe NAIRU gjenerohet sipas 
metodologjisë së përshkruar në Çela dhe Skufi (2018). Interpolimi linear është 
aplikuar mbi normën e papunësisë dhe NAIRU për të përftuar të dhënat nga 
frekuenca tremujore në mujore. Indeksi i Harmonizuar i Çmimeve të Konsumit 
(IHÇK) në EA janë marrë nga Eurostat si një ndryshim vjetor i të dhënave 
mujore. 
2 Modeli RK performon mirë për h=1, .., 6; ne zgjedhim të ilustrojmë në këtë artikull periudhën 

3-muaj para, për shkak të publikimit të të dhënave të tregut të punës me frekuencë tremujore.

3 FSHK Epanechnikov Kernel jepet nga ku k  (μ - r; μ + r). 
Shpërndarja Epanechnikov është thjesht një polinom konkav (i mysët) i gradës së dytë. 
Rrjedhimisht, shpërndarja gëzon disa veti të dëshirueshme. Shpërndarja Epanechnikov është 
funksion i dy parametrave μ dhe r, ku μ përfaqëson mesataren, modën dhe medianën, të 
cilat janë të barabarta meqenëse shpërndarja është simetrike; dhe r përfaqëson përhapjen 
dhe i korrespondon distancës midis mesatares dhe vlerës më të madhe/vogël të mundshme 
e mbështetur nga shpërndarja, p.sh. gjysma e diapazonit.  

 3. REZULTATET E VLERËSIMEVE

Në këtë seksion, paraqiten rezultatet e regresionit kuantil për pesë kuantile 
τ  = {10, 25, 50, 75, 90}. Figura 2 tregon parametrat e vlerësuar dhe 
bandat e intervalit të besueshmërisë në 90%. Vijat jeshile horizontale tregojnë 
parametrat e vlerësuar nëpërmjet metodës LS për të njëjtin grup treguesish. 
Të gjithë parametrat në kurbën e Philipsit kanë shenjat e pritshme përgjatë 
kuantileve. Hendeku i papunësisë rezulton me efekt negativ në inflacion, 
ndërkohë që inflacioni aktual, kursi i këmbimit dhe çmimet e huaja rezultojnë 
me efekt pozitiv mbi inflacionin 3-muaj përpara.

Gra�k 2. Parametrat e vlerësuar nga regresioni kuantil dhe koe�cientët LS  

Burimi: Llogaritje të autorëve.
Shënim: Koe	cientët LS me jeshile dhe koe	cientët RK në të zezë, paraqitur me bandat 

e intervalit të besueshmërisë në nivelin 90%.

Rezultatet tregojnë praninë e asimetrive ekonomike e statistikore midis  inflacionit 
dhe treguesve shpjegues. Veçanërisht, efektet e hendekut të papunësisë dhe 
kursit të këmbimit janë më të larta në bishtin e djathtë të shpërndarjes së 
inflacionit. Ndërkohë, efektet e çmimeve të huaja janë më të larta në kuantilin 
e 25-të. Ky interpretim do të humbiste nëse do të fokusoheshim vetëm në 
vlerësimin qendror. Efekti i kursit të këmbimit priret të rritet në kuantilet e sipërme, 
duke nënkuptuar se një nënçmim i monedhës vendase tenton të përshpejtojë 
presionet inflacioniste kur inflacioni është i lartë. Persistenca e inflacionit është 
më e lartë në fund të shpërndarjes. Rezultate të ngjashme gjenden nga Busetti 
et al. (2015) për shpërndarjen e kushtëzuar të inflacionit në Eurozonë. 

Asimetria e parametrave është testuar edhe me testin e barazisë së pjerrësisë 
– testi Wald. Rezultatet mbi barazinë e parametrit të vlerësuar të medianës 
përkundrejt parametrave të vlerësuar në kuantilin e sipërm dhe të poshtëm, 
jo çuditërisht janë statistikisht të rëndësishëm në 1% (vlera e p-së = 0.0091), 
duke arritur në përfundimin se parametrat e vlerësuar janë të ndryshëm midis 
kuantileve dhe se kuantilet e kushtëzuara nuk janë të barabarta. Këto rezultate 
mbështeten edhe nga matja e simetrisë së shpërndarjes (ξ = Q10 + Q90 - 2Q50) 
treguar në Figurën 3. Një vlerë më e madhe se zero tregon anshmëri pozitive, 
që do të thotë se bishti i djathtë është më i gjatë se i majti. Shpërndarja e 
kushtëzuar e inflacionit 3-mujor e gjeneruar nga modeli i regresionit kuantil 

priret të anohet negativisht gjatë pjesës së parë të periudhës të vlerësimit 
(2010-2014), dhe kthehet pozitive më pas, duke qëndruar e tillë pothuaj deri 
në fund të periudhës së vlerësimit (2015-2021).

Gra�k 3. Rezultatet e testit të anshmërisë: simetria e shpërndarjes së kushtëzuar 
të in�acionit (mesatare e qendërzuar e tri termave)  

Burimi: Llogaritje të autorëve.

Parametrat e vlerësuar dhe vlerat përkatëse të derivuara nga modeli kuantil 
janë përdorur për të gjeneruar sekuencën e funksioneve të densitetit të 
probabilitetit të vazhdueshëm dhe vlerësimin e rreziqeve të inflacionit. Në 
Figurën 4 janë paraqitur vlerat historike të inflacionit (vija e zezë) së bashku 
me bandat e kuantileve të vlerësuara 30%–60% dhe 10%–90% për inflacionin 
e vlerësuar. Rezultatet tregojnë një luhatshmëri të konsiderueshme në formën e 
shpërndarjes së kushtëzuar të inflacionit në kohë. Luhatjet e mëdha të treguesve 
shpjegues shoqërohen me shtrirjen e inflacionit në shpërndarjen e sipërme ose 
të poshtme. Për ilustrim, sjellim rënien e inflacionit në vitin 2016. Rënia e 
inflacionit lidhet me mbiçmimin e monedhës4 dhe zhvillimet e tregut të punës 
të karakterizuara nga thellimi i hendekut të papunësisë.  

Gra�k 4. Shpërndarja e kushtëzuar (mesatare e qendërzuar e tri termave) 
dhe in�acioni historik

Burimi: Llogaritje të autorëve.

4 Shih raportin e Politikës Monetare (BSH, 2016) për një përshkrim të detajuar mbi mbiçmimin 
e lekut gjatë vitit 2016.

Në një dekadë me risqe relativisht të ulëta për norma të larta të inflacionit, 
shpërndarja e kushtëzuar e inflacionit tregon se inflacioni mesatar 3-muaj 
përpara mund të jetë mbi 4 për qind, me një probabilitet të ulët. Me fjalë të 
tjera, rreziku i lidhur me bishtin e djathtë të shpërndarjes, “inflacion i lartë”, 
është rreth 7.4%. Figura 5 ilustron lidhjen midis rreziqeve të inflacionit dhe 
kuantileve të shpërndarjes së inflacionit. Rreziqet e larta mbi inflacionin mund 
të karakterizohen nga masa e probabilitetit në bishtin e djathtë të shpërndarjes. 
Zona e hijëzuar në blu tregon se një normë inflacioni mbi 4% korrespondon 
me kuantilet mbi percentilin e 76-të të shpërndarjes së inflacionit.

Gra�k 5. Densiteti i in�acionit 3-muaj përpara

Burimi: Llogaritje të autorëve.

Duke ndjekur të njëjtin arsyetim, një normë inflacioni mbi 3% ka një probabilitet 
prej 40% për të ndodhur. Figura 6 ilustron shpërndarjen e kushtëzuar mesatare 
të inflacionit mbi periudhën e vlerësimit. Shpërndarja mesatare e kushtëzuar e 
percentileve të plota është paraqitur me vijën gri. Ndërsa shpërndarja mesatare 
e kushtëzuar e percentileve të sipërme në lidhje me normën e inflacionit 
mbi objektivin prej 3% tregohet nga vija jeshile. Rezultatet tregojnë se sapo 
inflacioni tejkalon objektivin, ka mundësi të luhatet rreth një mesatareje prej 
3.5%, dhe ka një probabilitet të lartë për t’u kthyer në objektiv. 

Gra�k 6. Densiteti i probabilitetit të in�acionit të vlerësuar të percentileve 
dhe të percentileve të sipërme

Burimi: Llogaritje të autorëve.

Këto rezultate janë në linjë me vlerën aktuale prej 3.7% të inflacionit total 
në dhjetor 2021, pasi ky i fundit kaloi mbi objektivin e një muaji më parë. 
Shpërndarja e plotë e kushtëzuar do të kishte sugjeruar një normë inflacioni 
total prej 1.9%.

4. KOMENTE PËRMBYLLËSE 

Inflacioni në Shqipëri ra nën objektivin e bankës qendrore prej 3% në vitin 
2012, dhe është luhatur poshtë objektivit deri në fund të vitit 2021. Në këtë 
artikull, ne shqyrtojmë ecurinë e rreziqeve të inflacionit në Shqipëri dhe faktorët 
kryesorë të tij. Ne përdorim regresionin kuantil për të vlerësuar parashikimin 
e densitetit të inflacionit 3-muaj përpara, bazuar në një kurbë Phillips-i për 
një ekonomi të vogël të hapur. Kjo metodologji ofron një mënyrë për të 
përcaktuar masën e pasigurisë që rrethon vlerësimin kryesor. Në të njëjtën 
kohë, regresioni kuantil analizon lidhjen midis treguesve në zona të ndryshme 
të shpërndarjes, duke gjeneruar vlerësime për probabilitetin e ngjarjeve përtej 
mesatares së kushtëzuar.

Rezultatet brenda periudhës së vlerësimit nxjerrin në pah ndryshime të 
konsiderueshme në formën e shpërndarjes së inflacionit në kohë dhe asimetri 
të konsiderueshme në ndikimin e treguesve shpjegues, përtej luhatshmërisë. 
Mesatarisht, shpërndarja e inflacionit rezulton të jetë e anuar në anën pozitive. 
Konstatojmë se inflacioni reagon më shumë ndaj kushteve ciklike dhe lëvizjeve 
të kursit të këmbimit në bishtin e djathtë të shpërndarjes.

Së fundi, analiza e përshkruar në këtë artikull është kryesisht një ilustrim se si 
modelet e regresionit kuantil mund të përdoren për gjenerimin e shpërndarjeve 
të kushtëzuara të ndryshueshme në kohë. Metodologjia mund të përshtatet më 
tej sipas nevojave specifike të politikëbërësve. 

